
КҮН ТАРТИБИ:

· «Аймактарды өнүктүрүү жана санариптештирүү жылында университетте аткарылган иш-чаралар жөнүндө» (Ы.Ташполотов – ОшМУнун физика-техника факультетинин эксперименталдык жана теориялык физика кафедрасынын профессору, ф.-м.и.д.)

ОшМУнун Окумуштуулар кеңешинин 2019-жылдын 23-декабрындагы №5 жыйынында “Аймактарды өнүктүрүү жана санариптештирүү жылында университетте аткарылган иш-чаралар жөнүндө жана КРдин Президенти жарыялай турган 2020-жылга карата иш планын бекитүү”  деген маселеге карата  

Ч Е Ч И М И
2019-жыл, 23-декабрь
Ош мамлекеттик университетинин ректорунун 2019-жылдын 5-декабрындагы №1245 буйругу менен ОшМУнун Окумуштуулар кеңешинин жыйынында карала турган “Аймактарды өнүктүрүү жана санариптештирүү жылында университетте аткарылган иш-чаралар жөнүндө” деген маселени даярдоо үчүн атайын комиссия түзүлгөн. Анын курамы:

Комиссиянын төрагасы:

1. Ташполотов Ы. – Физика-техника факультетинин “Эксперименталдык жана теориялык физика” кафедрасынын профессору, ф.-м.и.д.

Мүчөлөрү:

2. Оморалиев А.Ч. – ОшМУнун санариптак технологияларды өнүктүрүү борборунун директору, доцент, пед.и.к.

3. Молдояров У.Д. – ОшМУнун IT академиясынын директору, доцент, ф.-м.и.к.

4. Анарбаева Г.М. – ОшМУнун илим жана аспирантура бөлүмүнүн башчысы, доцент, ф.-м.и.к.

5. Чамашев М.К. – Математика жана информациялык технологиялар факультетинин “Информациялык технологиялар жана автоматташтырылган системалар” кафедрасынын башчысы, доцент, ф.-м.и.к.

6. Абдилайып уулу Ө. – Бизнес жана менеджмент факультетинин “Ишкананын экономикасы жана бизнести башкаруу” кафедрасынын доцентинин м.а., э.и.к.

7. Нурмаматова М. – Кыргыз филологиясы жана журналистика факультетинин №2 факультеттер аралык Кыргыз тили жана адабиятынын практикалык курсу кафедрасынын улук окутуучусу.

Комиссия университеттин Аймактарды өнүктүрүү жана санариптештирүү жылында университетте аткарылган иш-чараларжөнүндөгү маселеге ылайык түзүлгөн эстеткичтин негизинде текшерүүгө алды (1-тиркеме). Бул маселе боюнча ОшМУда аткарылган жумуштар, өткөрүлгөн иш-чаралар Кыргыз Республикасынын Президентини 2018-жылдагы Указы менен бекитилген “2018-2040-жылдардагы Кыргыз Республикасынын өнүгүүсүнүн Улуттук стратегиясы”, Кыргыз Республикасынын Өкмөтүнүн 2017-жылдын 31-мартындагы№ 194 токтому менен бекитилген “2018-2020-жылдар мезгилине Кыргыз Республикасынын региондук саясатынын КОНЦЕПЦИЯСЫ”, Кыргыз Республикасынын Коопсуздук кеңешинин “Санарип Кыргызстан – 2019-2023” санарип трансформация концепциясы, ОшМУнун 2019-2024-жылдардагы өнүгүү концепциясына таянып анализ жасалды.

1. Аймактарды өнүктүрүү

Бириккен Улуттар Уюмунун өнүгүү программасынын (БУУӨП) Адамдык өнүгүү глобалдык индексине ылайык Кыргызстан 2018-жылы адамдык капиталдын өнүгүүсүнүн орточо деңгээлиндеги топко кирген 189 өлкөнүн ичинен 122-орунду ээлеген. Албетте, бул жакшы көрсөткүч эмес. Мына ошондуктан учурда Кыргыз Өкмөтү (1) калктын саламаттыгын жакшыртуу, (2) билим берүүнү жана  (3) өлкө жарандарын ишке орноштурууну жогорулатуу боюнча ырааттуу жана максаттуу иштерди жүргүзүү багытындагы “Кыргыз Республикасынын 2040-жылга чейинки Өнүгүү стратегиясын”, “2018-2020-жылдардагы Региондук саясаттын концепциясын”, “2019-2023-жылдарга карата санарип трансформация концепциясын” жана бир канча иш-чаралардын пландарын кабыл алды.

Айталы, Кыргыз Өкмөтү 2018-2020-жылдар мезгилине Кыргыз Республикасынын региондук саясатынын концепциясын, б.а., келечектеги конкреттүү региондорду жана калктуу конуштарды өнүктүрүүнүн деталдаштырылган программаларын даярдоонун базистик конструкциясын түзүү максаты иштелип чыкты (Кыргыз Республикасынын Өкмөтүнүн 2017-жылдын 31-мартындагы №194 токтому менен бекитилген).

1.1. Региондорду өнүктүрүүнүн негизги себептери:

1. Эгемендүүлүк жылдарында бардык ресурстар экономикалык жана саясий борбор болгон Бишкек шаарына, Чүй облустуна топтолду. 

2. Түштүк облустарынын жана Ош шаарынын республикасынын экономикасына кошкон салымы өлкөнүн ИДПнын 30 пайызынын азыраагын түздү, б.а., Республиканын түштүк аймагынын экономикалык жактан өнүгүшү начар бойдон калды. Ошол эле мезгилде Республиканын түндүк аймагында өлкөнүн ИДПнын дээрлик 60 пайызы өндүрүлөт. Негизги өнөр жай ишканалары Бишкек шаарында, Чүй, Жалал-Абад жана Ысык-Көл облустарына топтолгон: республиканын өнөр жай өндүрүшүнүн жалпы көлөмүндө эң чоң салыштырма салмагын Чүй облусу (39,1%), Ысык-көл облусу (24,4%), Бишкек шаары (18%) жана Жалал-Абад облусу (10,2%), түзсө, Баткен облусунда (2,8%), Ош облусунда (2,2%), Нарын облусунда (1,0%), Ош шаарында (1,9%), Талас облусунда (0,5%) түзөт.

3. Соңку жыйырма жылдагы маалыматтарды талдоо көрсөткөндөй, республикада региондорду өнүктүрүүгө карата натыйжалуу иштеген консолидацияланган жана комплекстүү мамиле жок, калктын социалдык жашоосун өнүктүрүү жана жакшыртуу маселелери натыйжасыз чечилүүдө. 

1.2. Региондорду өнүктүрүүнүн негизги проблемалары:

1.2.1. Региондордун өнүгүшүн башкаруунун натыйжасыздыгын жөнгө салуу үчүн:

· региондордун өнүгүүсүн жөнгө салуучу ченемдик укуктук базаны өркүндөтүү зарыл;

· Региондордун негизги көйгөйлөрү аймактык өзгөчөлүктөргө ээ, бул жергиликтүү жана улуттук деңгээлдерде тийиштүү аракеттерди жасоону талап кылат;

· Башкаруунун бардык деңгээлдеринин ортосунда бөлүштүрүлгөн функцияларды жана ыйгарым укуктарды кайра карап чыгуу керек;

1.2.2. Инфраструктуралык түзүмдөрдүн деградациясы:

· Транспорттук инфратүзүмдүн жетишсиздиги - региондордун экономикасын өнүктүрүүдөгү негизги көйгөйлөрдүн бири болуп эсептелет;

· Региондордо бизнести өнүктүрүү үчүн кредиттер боюнча пайыздык ставкаларды төмөндөтүү жана региондордо банк тарамын кеңейтүүгө байланыштуу бир катар маселелерди чечүү зарыл;

· Жергиликтүү сырьё менен иштеген токтоп турган жана иштеп жаткан ишканаларды "жандандыруу" же диверсификациялоо;

· Чек арадагы аймактарды өнүктүрүү маселесин чечүү. Мындай аймактар үчүн экономикалык өнүгүүгө өбөлгө болгон жана социалдык маселелерди чечкен өзгөчө программалык иш-чараларды иштеп чыгуу зарыл.

1.2.3. Мамлекеттик башкаруу системасынын натыйжасыздыгы:

· Мамлекеттик башкарууну реформалоо, социалдык-экономикалык өнүгүүнүн процесстерин башкаруу боюнча мамлекеттик органдардын ишинин натыйжалуулугун жогорулатуу зарылдыгы;

· Мамлекеттик башкаруу органдарынын жана жергиликтүү өз алдынча башкаруу органдарынын кадрдык потенциалын жогорулатуу керектиги;

· Натыйжалуу өз ара аракеттенүүнүн механизмдерин иштеп чыгуу, жоопкерчиликтин зоналарын аныктоо, ыйгарым укуктарды бөлүштүрүү жана кайталанган функцияларды жокко чыгаруу;

· Мамлекеттик бийлик органдарынын ортосундагы вертикалдык жана горизонталдык коммуникацияларын чыңдоо жана өнүктүрүү.

1.2.4. Жергиликтүү өз алдынча башкаруу органдарынын проблемалары:
· Жергиликтүү өз алдынча башкарууну өнүктүрүү;

· Жергиликтүү өз алдынча башкаруу (ЖӨБ) органдарынын жана мамлекеттик органдардын функцияларын, ыйгарым укуктарын чектеп бөлүштүрүүнү жана мамлекеттик ыйгарым укуктарды өткөрүп берүүнү жергиликтүү өз алдынча башкаруу органдарынын функцияларын кеңейтүүнү негиздөө, мамлекеттик ыйгарым укуктарды өткөрүп берүү жана аларды каржылоо механизмдерин аныктоо бөлүгүндө кайра карап чыгуу талап кылынууда;

· Бюджеттер аралык мамилелерди өркүндөтүү, жергиликтүү өз алдынча башкаруунун финансылык туруктуулугун камсыздоо жана жергиликтүү деңгээлде ресурстарды натыйжалуу башкаруу;

· Мамлекеттик–жеке өнөктөштүк (МЖӨ) жана муниципалдык–жеке өнөктөштүктү өнүктүрүүнү өбөлгөлөөчү шарттарын түзүү.

1.2.5. Региондордо инвестициялык саясаттын натыйжасыздыгы:

· Жеке бизнеске мамлекеттин кийлигишүүсүн кыскартуу, инвесторлорго преференцияларды берүү, чет өлкөлүк жана ички инвесторлор үчүн бирдиктүү эрежелерди сактоо; 

· Инвесторлор үчүн жагымсыз болгон, региондордогу чек арага жакын аймактарды каржылоо жана өнүктүрүү Кыргыз Республикасынын Өкмөтүнүн ишинин өз алдынча вектору болушун шарттоо;

· Жагымдуу инвестициялык шарттарды камсыз кылуу жана түзүү боюнча стандарттык практиканы киргизүү региондук инвестициялык саясатты өнүктүрүүнүн негизи болушун камсыздоо.
1.2.6. Чакан жана орто бизнести өнүктүрүүнүн көйгөйлөрү:

· Кыргызстанда чакан жана орто бизнести өнүктүрүү маселеси мамлекеттик колдоого муктаж. Чакан жана орто ишкердиктин салымы ИДПнын 40 пайызынан көбүн түзөт;

· Ошондуктан жеке ишин ачуу жана ишкердиктин активдүүлүгүн өнүктүрүү үчүн баштапкы жагымдуу шарттарды түзүү керек;

· Өнөр жай жана кайра иштетүү ишканаларын түзүү үчүн тийиштүү шарттар керек;

· Продукциянын атаандаштыкка жөндөмдүүлүгү чакан жана орто бизнестеги негизги айрыкча көйгөйлүү маселеси болгондуктан аны чечүү жолдорун иштеп чыгуу;

· Ишкердикти жөнгө салуучу ченемдик укуктук актылардагы ашыкча тоскоолдуктарды жана кайталоочу функцияларды, ички каршылыктарды кыскартуу боюнча ченем жаратуу ишин улантуу керек.

1.2.7. Мамлекеттик-жеке өнөктөштүктү (МЖӨ)  өнүктүрүүдөгү көйгөйлөр:

· Экономиканын стратегиялык маанидеги бир катар тармактар мамлекеттик компаниялар тарабынан тейленүүгө (энергетика, темир жол ж.б.) жана бюджеттик каражаттардын эсебинен каржыланууга тийиш;

· Региондук инвестициялык долбоорлорду ишке ашыруу үчүн мамлекеттин жана жеке сектордун материалдык жана финансылык ресурстарын топтоо аркылуу экономикалык өсүштү камсыздоо зарыл. Бул максатта мамлекет менен жеке сектордун натыйжалуу өз ара аракеттенүүсү үчүн шарттарды түзүү керек.

· МЖӨ механизмдерин киргизүү жана өнүктүрүү боюнча региондун потенциалын жогорулатуу максатында тийиштүү квалификациялуу адам ресурстары, региондордо МЖӨ үчүн мыйзамдык жана институционалдык базаны түзүү, ошондой эле региондун инвестициялык муктаждыктарына ылайык инвестициялык пландын болушу зарыл. 

1.2.8. Өзгөчө кырдаалдарга кабылуу мүмкүндүгү өтө жогору:

2005-2015-жылдар мезгилинде республиканын аймагында 2878 өзгөчө жана ар түрдүү мүнөздөгү кризистик кырдаалдар катталган, аларда 844 адам каза болуп, түз зыян 7 млрд. 462,1 млн. сом түзгөн, б.а., өзгөчө кырдаалдар региондордун социалдык-экономикалык өнүгүүсүнө терс таасирин тийгизүүдө.

Ошондуктан:

· Өзгөчө кырдаалдарды экономиканын бардык тармактарынан жана өнүгүү чөйрөлөрүнөн өтүүчү жана кооптуу процесстерге жана геофизикалык, жаратылыш, техногендик, социалдык жана конфликттик мүнөздөгү көрүнүштөргө байланыштуу кеңири маселелерди козгоочу тепчип өткөн багыт катары кароо керек. 

· Аймактык деңгээлде тийиштүү бюджеттерди өнүктүрүүнү жана түзүүнү стратегиялык пландоодо өзгөчө кырдаалдарды мониторингдөө, болжолдоо, алдын алуу жана жоюуга даярдык көрүү боюнча иш-чараларды кароо зарыл. 

Ал эми Аймактарды өнүктүрүүнүн башкы максатына жетишүү үчүн төмөнкүдөй негизги милдеттер коюлду:

1. Аймактык ресурстардын негизги түрлөрүн: жаратылыштык, адамдык, инфратүзүмдүк, маданий, экономикалык ресурстарды кайра өндүрүү;

2. Бирдиктүү экономикалык рынокту түзүү, азык-түлүк коопсуздугун камсыз кылуу, бирдиктүү инфратүзүмдү колдоо, мамлекеттик жана муниципалдык кызматтарды көрсөтүү аркылуу региондордун интеграциясын ишке ашыруу:

· өнүгүүнүн борборлору менен негизги аймактарды түзүү жана жалпы ишкердик климатты жана инвестициялык жагымдуулукту жогорулатуу үчүн зарыл болгон шарттарды түзүү;

· региондорду адистештирүү, экономикалык атаандаштыкка жөндөмдүү кластерлерди түзүү, инвестициялык долбоорлорду, анын ичинде мамлекеттик-жеке өнөктөштүктүн алкагында ишке ашыруу аркылуу региондорду өнүктүрүүгө өбөлгөлөөчү механизмдерин ишке киргизүү;

· келечектеги өнүгүүнү калыптандыруу мүмкүнчүлүктөрүн кеңейтүү, аны ишке ашыруу, өнүгүүнүн булактарын жана механизмдерин издөө максаты менен региондордогу потенциалды жогорулатуу;

· башкаруунун ар бир объектисин өнүктүрүүгө жеке мамилелерди түзүү;

· улуттук коопсуздукту (аскердик, экономикалык, өзгөчө кырдаалдардагы коопсуздукту, экологиялык, маалыматтык жана коопсуздуктун башка түрлөрүн) камсыздоо механизмдерин региондордо жана аймактарда интеграциялоо. 

Бул милдеттерди ишке ашырууда төмөнкүлөргөтаянат:

1. Кыргыз Республикасынын ар бир региону коопсуз, көрктөндүрүлгөн жана экологиялык жактан таза тиричилик аракетинин чөйрөсүн түзүү аркылуу тургундарга керектүү шарттарды түзө алат.

2.Региондордун өсүү түйүндөрүн өнүктүрүү белгилүү уюштуруучулук-башкаруу иш-чараларын жана изилдөө иштерин жүргүзүүнү болжолдойт. Ошондуктан алгач 20 калктуу пункттар үчүн социалдык-экономикалык багыттагы артыкчылыктуу долбоорлорду аныктоо зарыл. 

Алардын базасында өсүү борборлорун түзүү үчүн айрыкча ыңгайлуу шаарлар жана айылдар: Бишкек, Ош, Каракол, Балыкчы, Нарын, Кочкор, Токмок, Кара-Балта, Талас, Исфана, Баткен, Кадамжай, Өзгөн, Кара-Суу, Сары-Таш, Таш-Көмүр, Кара-Көл, Жалал-Абад, Кербен, Кочкор-Ата, Бишкек жана Ош шаарлары айрыкча перспективалуу жана ийгиликтүү шаарлар катары өз алдынча программалар боюнча өнүгүшү керек. 

Айталы, (1)Ош облусу боюнча "өсүү түйүндөрү":
Ош облусу өзүнүн географиялык жайгашуусуна ылайык, коңшу өлкөлөрдүн рынокторуна чыгуу үчүн ири потенциалга ээ. Буга байланыштуу, жүктөрдүн транзити үчүн жагымдуу шарттарды түзүү жана Ош шаарынын базасында түштүк логистикалык борборун түзүү зарыл. Мында башкы багыт транспорттук инфратүзүмдүн, коопсуздуктун жана сервистин сапатынын жогорку стандарттарын сактоо болушу керек.
Фергана өрөөнүндө жүктөрдүн жана жүргүнчүлөрдүн транзитинде облустун географиялык-экономикалык артыкчылыктарын, болгон өбөлгөлөрүн жана тарыхый түзүлүп калган ролун эске алып, Ош облусу үчүн биринчи деңгээлдеги "өсүү түйүнү" (1) транспорттук инфратүзүмдү өнүктүрүү болуп саналат. Экинчи деңгээлдеги облустун өсүшүнүн түйүнү болуп (2) айыл чарба продуктуларын өндүрүү саналат. 

Мында айыл чарба секторунун негизги көйгөйлөрү болуп кайра иштетүү циклынын жоктугу жана минералдык жер семирткичтердин, селекциялык иштердин жетишсиздиги эсептелет. Облустун тоолуу райондорунда негизги болуп мал чарба тармагы, талаада өсүмдүк өстүрүү саналат. Продукцияны экспорт үчүн өндүрүүнү жогорулатуу жана толук кайра иштеп чыгуу боюнча чаралар көрүлүүгө тийиш. Минералдык ресурстарды өндүрүү боюнча заводду куруу үчүн ресурстарды издеп табуу керек. 

(2) Ош шаары боюнчаөсүү түйүнү:

Фергана өрөөнүндө жүктөрдүн жана жүргүнчүлөрдүн транзитинде Ош шаарынын географиялык-экономикалык артыкчылыктарын, өбөлгөлөрүн жана тарыхый түзүлүп калган ролун эске алып, Ош шаары үчүн биринчи деңгээлдеги өсүү түйүнү (1) түштүк логистикалык борборун түзүү болуп саналат. Ошондуктан шаардын транспорттук инфратүзүмүн модернизациялоого жана калыбына келтирүүгө каражаттарды табуу зарыл. Облуста экинчи деңгээлдеги өсүү түйүнү (2) кайра иштетүү өнөр жайын өнүктүрүү болуп калат. 

1.3.Өнүгүүгө карата кластердик мамиле

Региондордун экономикасынын атаандашууга жөндөмдүүлүгүн жогорулатуу максатында колдогу потенциалды максимум пайдаланууга мүмкүндүк берген региондук экономиканын натыйжалуу моделин аныктоо зарыл. Мамлекеттик жана региондук экономикалык саясатты ишке ашыруунун айрыкча таркаган механизминин бирине кластердик саясат кирет.

Ал эми кластер бул орто жана чакан бизнес ишканаларына, технологиялык иштеп чыгуучуларга,керектүү рынок институттарына, кардарлар жана камсыздоочуларга ээ болгон жана бири-бири менен бир структуралык чынжырчаныничинде өз ара байланышкан эң алдыңкы фирмалардын (компаниялардын) формалдуу эмес расмий бирикмеси болуп саналат. 

Экономикалык кластерлердин пайда болушуна өбөлгө берүү региондук өнүгүү саясатындагы артыкчылыктардын катарына кириши керек. 

Региондук кластердик саясаттын негизги багыттарына төмөнкүлөр кирет:

- аймактык деңгээлде экономикалык кластерлерди табуу жана аларга мониторинг жүргүзүү, анын ичинде кластердин түзүмүн аныктоо, анын өз алдынча звенолорун аймактык локализациялоо;

- аймактык кластерлердин потенциалдуу катышуучулары үчүн коммуникациялык аянтчаларды, анын ичинде региондук өнүгүүнүн стратегияларын иштеп чыгуу жана талкуулоо процессине аларды интеграциялоонун эсебинен түзүү;

- кластердин катышуучуларын консолидациялоого көмөк көрсөтүү (анын ичинде ассоциациялык формалар аркылуу), кластердин ишканаларын тышкы рынокторго чыгарууга көмөк көрсөтүү программаларын ишке ашыруу;

- аймактарда маалыматтык-коммуникациялык инфратүзүмдү өнүктүрүү;

- аймактык экономикалык кластерлерди өнүктүрүү үчүн институционалдык чөйрөнү түзүү. 

Кластердик саясатты ишке ашыруунун негизги максаты ишканалардын, жабдууларды жеткирүүчүлөрдүн, комплекттөөчү, адистештирилген өнөр жай жана сервистик кызмат көрсөтүүчүлөрдүн, региондо экономикалык кластерлерди түзүүчү илимий-изилдөөчү жана билим берүүчү уюмдардын атаандаштыкка жөндөмдүүлүгүн жогорулатуунун эсебинен экономикалык өсүштүн жогорку темптерин жана экономиканы диверсификациялоону камсыз кылуу болуп саналат. 

Региондук кластерлерди өнүктүрүү жеткирүүчүлөргө, квалификациялык жумуш күчүнө, маалыматка, ошондой эле тейлөөчү жана билим берүүчү борборлорго жетүүнү жеңилдетүүнүн эсебинен эмгектин өндүрүмдүүлүгүн жана өндүрүштүн натыйжалуулугун жогорулатат. Ошол эле мезгилде кластерлер инновацияларды илгерилетүүгө өбөлгө берет, анткени компаниялар технологиялык процесстерди өркүндөтүү боюнча алдыңкы маалыматтарга жетише алышат. Кластерлерде жаңы фирмаларды уюштуруу жана өндүрүш менен товарлардын жаңы типтерин ишке киргизүү үчүн жеңилдетилген шарттар түзүлөт. 

Региондордун экономикасынын тармактык түзүмдөрүн изилдөө төмөнкүдөй кластерлерди өнүктүрүүгө өбөлгөлөрдүн бар экендигин көрсөттү:

1. Билим берүү ( Бишкек жана Ош шаарлары);
2. Агроөнөр жайлык (айрым шаарлардан жана райондордон тышкары, көпчүлүк аймактарда);
3. Курулуш (Чүй, Ош облустары);
4. Транспорттук-коммуникациялык (Нарын, Ош, Ысык-Көл, Чүй облустары, Бишкек ш.);
5. Мал чарбасы (Чүй, Нарын облустары);
6. Туристтик (Ысык-Көл облусу);
7. Нефтехимиялык (Жалал-Абад, Баткен облустары);
8. Медициналык-фармацевтик (Бишкек ш.).

Жогоруда көрсөтүлгөн кластерлерди түзүү тармактарын (1-8) эске алуу менен ОшМУдагы “Регионду өнүктүрүү жана санариптештирүү” жылындагы аткарган иш-чараларын биринчи эки кластердик тармактары боюнчамисалдар жана сунуштар менен коштойбуз.

2.Өлкөнү санариптешүү концепциясы

Санариптештирүү, жөнөкөй тил менен айтканда, бул эл чарбасынын бардык тармактарыныниш-аракеттерин, эсеп-кысаптарын, пландарын ж.б. маалымат технологияларын пайдалануу менен компьютердик системага өткөрүү.
Мына ушул жумуштарды иш жүзүнө ашыруу үчүн 2018-жылы 2018-2040-жылдарга карата Кыргыз Республикасын өнүктүрүүнүн улуттук стратегиясы кабыл алынган. 

Бул стратегияда өлкөнү санариптик трансформациялоонун контурлары белгиленген. Ал эми “Санарип Кыргызстан-2019-2023” санарип трансформация концепциясы башкаруу түзүмдөрүн, системаларын жана өлкөнү санариптештирүү процесстеринин негиздерин аныктайт.

Бул концепцияга ылайык аны ишке ашыруудае-өкмөт, е-саламаттык, е-билим, е-транспорт, е-айыл чарба, е-мэрия, е-айыл аймак ж.б.түзүлөт.

Мисалы, е-билимде: -ЖОЖдун окуу процесси автоматташтырылат: Окуу жайдын физикалык абалы (билим берүүчү программалар боюнча толук маалымат, ал программалардагы профессордук окутуучулук курам, программалардын эл аралык аккредитациядан өткөндүгү, студенттердин ар бир билим берүү багыты боюнча саны, алардын билим деңгээли жана ийгиликтери, кадр маселелеринин абалы, чечилүү тартиби, тармактар боюнча иш-пландары, окуу процессинин уюштурулушу, электрондук китептер менен жабдылуусу, окуу усулдук комплекстер сапаты, илимий, илимий-методикалык жумуштар абалы, дүйнөлүк билим, илим чөйрөсү менен болгон интеграциялануусу, инвестиция багытындагы жумуштар, студенттердин, профессордук окутуучулук курамдын мобилдүүлүгү,ж.б. чагылдырылат.
Ошондой эле заманбап технологияларды өз убагында жана натыйжалуу колдонуу жана биздин коомду санарипке өткөрүүдөн пайда табуу максатында санарип эмес факторлордон турган бекем негизди түзүү зарыл.

Бул факторлор заманбап жана адаптивдүү мамлекеттик институттарды куруу сыяктуу мамлекетти өнүктүрүү үчүн маанилүү элементтерди, адам капиталына инвестицияларды, ченемдик укуктук базаны иштеп чыгуунун жана жаңыртуунун ийкемдүү механизмдерин түзүүнү, илимий-изилдөө ишин жана бизнестеги инновацияларды колдоону, экономиканын өсүшүнө түрткү берген ишкер чөйрөнү бириктирүүнү өзүнө камтыйт.

Санарип трансформациянын негизги элементтери боло турган санарип факторлору аныкталган. Ал факторлор болуп төмөнкүлөр саналат:

1. Кыргыз Республикасынын бардык аймактарын кеңири тилкелүү Интернет менен камсыздоо жана маалымат берүүнүн глобалдуу тармактары жана магистралдары менен өлкөнүнатыйжалуу, ишенимдүү жана кымбат эмес кошууну камсыздоо;

2. Маалыматтарды топтоо, иштеп чыгуу, сактоо жана талдоо үчүн инфраструктураны түзүү, региондук дата-борборлорду куруу. Бул борборлор эл аралык өнөктөштүктүн драйвери болот;

3. “Акылдуу шаар”, “акылдуу фермалар”, “акылдуу фабрикалар” же “акылдуу транспорт” сыяктуу “акылдуу” чечимдерди бардык жерге киргизүүнү ишке ашыруу.

Жогоруда саналып өткөн факторлор Республикада санарип экономиканы өнүктүрүүгө негиз болот жана аларөлкөнүн региондорунда жаңы технологиялык чечимдердин жана инновациялардын катализатору жана жол көрсөткүчү болуусуна мүмкүндүк берет.

Кыргыз Республикасында санарип технологияларынколдонуучу негизги тармактар болуп:(1) туризм, (2) айыл чарба, (3) телекоммуникация, (4) банк сектору, (5) жеңил өнөр жайы жана   (6) курулуш секторлору белгиленген.

Санариптик транформацияга өтүү өлкөдөгү технологиялык өзгөрүүлөргө негиз түзөт жана экономиканын атаандаштыкка жөндөмдүүлүгүн, жарандардын жашоо деңгээлин жана мамлекеттин натыйжалуулугун жогорулатат.

Өлкөнү санариптик трансформациялоо төмөнкүдөй артыкчылыктуу милдеттерди алдына коет:

1-милдет. Санарип технологияларын өнүктүрүү аркылуу жарандар үчүн жаңы мүмкүнчүлүктөрдү түзүү.

Адам капиталы Кыргыз Республикасынын экономикасын өнүктүрүүнүн негизги кыймылдаткычы болуп саналат. Ошондуктан бизнес жана мамлекет технологиядарды жаңы жетишкендиктерди колдонуу менен конкреттүү инновациялык билим берүү программаларын иштеп чыгууну жана пилоттоону инвестициялайт.

2-милдет. Сапаттуу санарип кызмат көрсөтүү, мамлекеттик башкаруу системасынын натыйжалуулугун, жыйынтыктуулугун, ачык-айкындыгын, отчеттуулугун жогорулатуу жана коррупциялык көрүнүштөрдү болтурбоо.

Укук тартиби жана сот адилеттиги системасында укуктун үстөмдүгүн камсыздоо жана коррупцияны жок кылуу санарип каражаттарын киргизүү, ички процесстерди толук автоматташтыруу аркылуу ишке ашырылат.

3-милдет. Экономиканын артыкчылыктуу тармактарын санарип трансформациялоо аркылуу (1) экономикалык өсүштү камсыздоо, (2) эл аралык өнөктөштүктү күчөтүү жана жаңы (3) экономикалык кластерлерди түзүү.

Экономикалык өсүш төмөнкү үч артыкчылыктуу маселени чечүү аркылуу жүргүзүлүшү мүмкүн:

· бизнес процесстерди жана өндүрүш тутумдарын санарип трансформациялоо, финансылык технологияларды киргизүү, компетенттүү адистер менен камсыздоо;

· ЕАЭБдин санарип күн тартибин колдонуу, “Бир алкак – бир жол” программасы аркылуу санарип жибек жолун калыбына келтирүү ж.б. сатуу рыногун кеңейтүүгө жаңы мүмкүнчүлүктөрдү ачат, товарлардын жана кызмат көрсөтүүлөрдүн жаңы түрлөрүн түзөт жана өндүрүштүн глобалдуу тутумуна катышууга мүмкүндүк берет;

· санарип технологияларды өнүктүрүү, б.а., күнүмдүк жана кайталанма маселелерди чечүүнү автоматташтыруу, транзакцияларды, блокчейн технологияларын колдонууну ж.б. тоскоолдуктарды азайтуугажана жаңы экономикалык кластерлерди түзүүгө шарт түзөт.

Санарип көндүмдөрүн (навык-билгичтик) өнүктүрүү үчүн төмөнкүдөй артыкчылыктуу багыттар аныкталды:

· билим берүү системасынын бардык деңгээлдерине санарип билим берүүнү киргизүү жана санариптик көндүмдөрүнөнүктүрүү;

· Маалымат технологиясы (МТ)-билим берүүнү өнүктүрүү, МТ-индустриясы үчүн жогорку класстагы МТ-адистерин кеңири масштабда даярдоо;

· бүтүндөй калкты, аярлуу топторду санарип технологиясына окутуу жана кайра окутуу системасын иштеп чыгуу;

· улуттук санарип контентти жергиликтүү тилдерде өнүктүрүү.
2.1. Санарип билим берүүнү жалпы билим берүү системасына киргизүү
1). Орто мектептин деңгээлинде билим берүү процессине санарип технологияларын киргизүү боюнча комплекстүү программа болуп саналган “Акылдуу мектеп” (“Умная школа”) программасын ишке ашырууну тездетүү зарыл, ал төрт негизги компоненттен турат: 

• мугалимдердин МТ-компетенциясын өнүктүрүү;

• окуучулардын санарип көндүмдөрүн өнүктүрүү;

• санарип билим берүү контентин өнүктүрүү;

• мектептеги МТ-инфраструктурасын өнүктүрүү.

2). Кесиптик билим берүү деңгээлинде билим берүү:кесиптик стандарттарды карап чыгуу талап кылынат.

Жакынкы жылдарда (1) ири маалыматтар технологиясы менен иштей алган, (2) жеке маалыматтарды коргоочу, (3) санариптик маркетингдибилген жана (4) социалдык тармактарда санариптик технологияны колдоно алганадистер талап кылынары күтүлүүдө. 

Бул үчүн: окуу жайлардын жана иш берүүчүлөрдүн биргелешкен иш-аракетиталап кылынат, анткени санариптик технологияны колдонуу процессинде бошогон кызматкерлерди кайра окутуу жана кайра жайгаштыруу гана керек болбостон, билим берүү мекемелеринин жана кызматкерлерди кайра даярдоо борборлорунун инфрасруктурасын, программаларын жана ыкмаларын учурдун талабына болгон шайкештигин камсыздоо, санарип доорунун чакырыктарына дал келүүчү жоопторду иштеп чыгуу керек.
Санариптик технологияларды колдонуунун натыйжасында билим берүү системасынын бардык деңгээлдеринде:

(1)“өмүр бою билим алуу”,

 (2)“билим берүү траекторияларынын ийкемдүүлүгү”, 

(3) “билим берүү курстарынын модулдуулугу” сыяктуу принциптердин негизинде масштабдуу трансформация жүрөт.
Ошондой эле санарип билим берүү каражаттарын жана алралыктан билим берүү (дистанттык) формасына өтүү, заманбап окуу усулдарын, санариптик технологияларын жана куралдарын колдонууга багытталган предметтер аралык маселелерди чечүү багытындагы проблемаларды чечүүгө көңүл бурулат.

2.2. Маалымат технологиясы (МТ) багытындагы билим берүүнү өнүктүрүү жана жогорку квалификациялуу МТ-адистерди даярдоо
Жогорку квалификациялуу МТ-адистердин жетиштүү болушу санарип технологияларды колдонуу ийгилигинин бир шарты болуп саналат.

Мисалы, азыркы учурда Америка Кошмо штатындаар бир компаниянын ичинде IT департаментибар(https://sputnik.kg/society/20191116/1046255326/.html).Бул багытта окуганадистер өндүрүштө 10-15 жумушчу жасаган ишти автоматташтырып, 1-2 адам гана жасай тургандай кылып компьютерлештирет, башкача айтканда, IT — бизнес үчүн чоң үнөмдөө, продукциянын көлөмүн жогорулатуу болуп саналат.
2018-жылдын башталышындапрограмманы түзүүчүлөрдүн, дүйнө боюнча саны22,3 млн болсо (алардын 11,65 млн –фулл-тайм багытында иштөөчүлөр, 6,35 млн –парт-таймчылар, 4,3 млн – программа түзүүчүлөр),учурда дүйнөдө23 млн программистер бар.Ал эми 2023-жылга карата алардын саны 27,7 миллионго жетет деген божомол бар.Бул дүйнөдогү калктын дээрлик 2,5% тин түзөт.Азыркы мезгилде Индияда -2,75млн.(2013-ж), Кытайда -5,79 млн (2017-ж), Россияда -2 млн дон ашыгыраак, АКШда -4 млндон ашык, Европада -7 млн. ж.б. Киберкоопсуздук багыты боюнча дүйнөдө 2,8 млн кызматкер иштесе, дагы4,07 млн. жетишпейт.
Ал эми КАРПОУ (Кыргызская ассоциация разработчиков программного обеспечения и услуг) маалымдагандай Кыргызстанга 30 миң.дей IT-адистер жана программисттер керек( http://bilim.akipress.org/ru/news:1414669/?f=cp).
Goldman Sachs, Evans Data компанияларынын маалыматтары боюнча Кытай мамлекети дүйнөлүк эмгек рыногуна1,9 млн, Россия -1,3 млн маалымат технологиясы багытындагы адистерди берүүдө.

Ошондой эле Бишкек шаарында “Жогорку технологияларпаркынын” ачылышы (2012-жылы, башталышында 23 резидентти бириктирген, учурда 80 ден ашык резиденттери бар), Ош шаарында Мэриянын токтому менен IT парктын ачылышыжаш программистердин өсүп өнүгүүсүнө жакшы шарттарды түздү. Белгилеп кетүүчү нерсе, азыркы мезгилде АКШнын бир гана Чикаго шаарында 300 дөй кыргызстандык IT багытында иштөөдө.

Ошондуктан, МТ-адистерди даярдоого адистештирилген орто жана жогорку окуу жайлар окуу усулун, окуу форматын, билим берүү программаларын, потенциалдуу иш берүүчүлөр менен өз ара аракеттенүүгө болгон мамилелерди бир топ жаңылоого жана тездик менен өнүгүп жаткан МТ-индустриянын керектөөлөрүнө аларды ыңгайлаштыруусу зарыл.

Ал үчүн университеттин: (1) материалдык-техникалык базасын жаңылоо (Жаңы компьютердик техникалар менен жабдуу, жогорку ылдамдыктагы Интернет менен камсыздоо, бардык окуу корпустарында мобилдик интернет менен иштөөгө шарттарды жаратуу ж.б.); (2) Маалымат жана телекоммуникация багытындагы ишканалар менен бирдикте окуу-өндүрүштүк кафедраларды түзүү; (3) Университетте технологиялык багыттагы кубаттуу жергиликтүү жана чет мамлекеттик компаниялар менен биргеликте бизнес инкубаторлорду жана стартаптарды түзүү багытында иштерди уюштуруу жана өнүктүрүү зарыл.

Жогорку квалификациялуу адистерди – окутуучуларды, тажрыйбалуу кесип ээлерин, технологиялык ишкерлерди, анын ичинен чет өлкөлөрдөн адистерди окутуу жана кайра даярдоо чөйрөсүнө тартуу программасы иштелип чыгылып аны иш жүзүнө ашыруу керек.

ОшМУда акыркы эки жылда ИТАС кафедрасынын доценти Р. Атырова, “Информатика” кафедрасынын доценти Ж. Артыковалар Индия мамлекетинде кесиптик билимин жогорулатышты.

Мындай квалификацияны жогорулатуу багытындагы программаларга катышуу, кыска мөөнөттүн ичинде жогорку квалификациялуу кадрлардын жетишсиздигин жоюуга, ошондой эле көп талап кылынган технологиялык багыттар боюнча жаңы компетенцияларга ээ болууга, жыйынтыгында билим сапатын көтөрүугө жардам берет.

2.3. Бүтүндөй калк үчүн, анын ичинде аярлуу топтор үчүн санарип көндүмдөр
Санариптик трансформациялоону камсыздоонун негизги куралы болуп ар бир жарандын:

- санарип технологиялар багытындагы жөндөмдүүлүктөрү;

- санарип жана тармактык сабаттуулуктары;

- санарип технологиялар жаатындагы жогорку компетенттүүлүгү саналат.

Ал үчүн бардыгына ачык маалыматтык коомду камсыздоо үчүн аялдардын, улгайган жана ден соолугунун мүмкүнчүлүгү чектелген адамдардын өзгөчө керектөөлөрүн эске алуу менен, учурдагы ченемдик укуктук актыларды жана санарип технологиялар жаатындагыпрограммалык документтерди кайра карап чыгуу зарыл.

Бул жумуштарды аткаруу онлайн билим берүү системасы ишкердикти практикалык үйрөнүүгө:

- бизнес ачуу жана башка адамдар үчүн жумуш орундарын түзүү үчүн зарыл технологияларды, жөндөмдүүлүктөрдү жана мүмкүнчүлүктөрдү; 

- көмүскө эсептөө платформаларында өзүнүн бизнесин өнүктүрүү мүмкүнчүлүктөрүнө ээ болууга;

- Интернет тармагындагы коопсуздук, маалыматтардын купуялуулугу жана коргоо маселелери боюнча билимге ээ болуусуна (санарип мейкиндикте этика эрежелерин, ошондой эле жарандардын укуктарын жана милдеттерин билүү) шаттарды түзөт.

Ачык онлайн-курстар жарандардын, окуучулардын өздөрүнө ыңгайлуу режимде жаңы билим алууга мүмкүндүк берет, окуунун жыйынтыгында аларга тигил же бул билим берүү модулун өздөштүргөнү жөнүндө тийиштүү сертификаттар берилет. Онлайн-билим берүү системасын кеңири колдонуу кызматкерлерге санарип доорго карьералык баскычтарды басууүчүн зарыл кошумча компетенцияларды өнүктүрүүгө шарт түзөт.

Башкача айтканда, санариптик жөндөмдүүлүктөрүнө жана ишкердик боюнча билимге ээ болуу кесиптик өсүүнүн жана жашоо сапатын жогорулатуунун негизги факторлору болуп калат.

2.4. Улуттук санарип контентин мамлекеттик тилде өнүктүрүү
Санарип контентин мамлекеттик тилде өнүктүрүү коомго жана өлкөнүн экономикасына артыкчылык берген негизги факторлордун бири болуп саналат. Себеби өлкөнүн жарандарынын керектөөлөрүн канааттандырууга багытталганИнтернеттин кыргыз сегментинде кыргыз тилдүү контенттин өнүкпөгөндүгү көпчүлүк айыл тургундарынын Интернет-мейкиндикти колдонуунун практикалык артыкчылыктарын көрбөгөндүгүнө алып келет. Анткени “Санариптик контент” – төмөнкү негизги процесстерди: түзүүнү, топтоону, башкарууну, иштеп чыгууну, сактоону, бөлүштүрүүнү, жеткиликтүүлүктү, колдонууну жана жок кылууну камтыган электрондук түрдөгү бардык маалымат.

Кыргыз тилдүү жарандар үчүн алардын өз эне тилинде болгон, алар жашаган жана иштеген коомдо талап кылынган контент көбүрөөк маанилүү. Ошол себептүү ЮНЕСКО уюму “жергиликтүү контентти” “жергиликтүү коомдоштуктун кырдаалында түзүлгөн жана ыңгайлаштырылган билимди жана тажрыйбаны көрсөтүү жана берүү” фактору катары аныктайт.

Демек, улуттук санариптик контентин мамлекеттик тилде өнүктүрүү жарандарды иш менен камсыздоо жана ишке орноштуруу көйгөйүнүн белгилүү бир бөлүгүн чечүүгө мүмкүндүк берет.

2.5. Туруктуу инновациялык өнүгүүгө өбөлгө болгон жагымдуу чөйрөнү түзүү
Туруктуу инновациялык өнүгүүгө өбөлгө болгон жагымдуу чөйрөнү түзүү төмөнкү ишкердиктерди өркүндөтүүгө багытталат:

• жеке маалыматтарды коргоо, бузуулар үчүн жоопкерчилик киргизүү, көз карандысыз ыйгарым укуктуу органды түзүүнү;

• электрондук кол тамганы колдонуу, санарип чөйрөдөгү ишенимдүү идентификация/аутентификация, салык чөйрөсүндө санарип формадагы эсеп жана отчеттуулук, ж.б.;

• мамлекеттик кызмат багытында: мамлекеттик кызматчылардын санарип компетенцияларын жана санарип көндүмдөрүнүн, аларды кесиптик кайра даярдоо жана квалификациясын жогорулатуу багытындагы курстар;
• мамлекеттик башкаруу (электрондук башкаруу, санарип формада мамлекеттик жана муниципалдык кызмат көрсөтүүлөрдү берүү, мамлекеттик жана муниципалдык функцияларды аткаруу маселелери, электрондук документ жүгүртүү, электрондук катышуу, электрондук билдирүүлөрдүн системасын түзүү);

• маалыматка жетүү жана маалыматтык технологиялар багытында: маалымат жайылтуу жана ага жетүү, жеке маалыматтарды иштеп чыгуу, маалыматтык ресурстарды жана системаларды колдонуу, маалыматтарды иштеп чыгуу борборлору жана аларды бириктирген байланыш каналдары, санарип маалыматтарды коргоо;

• телекоммуникациялык инфраструктура тармагында: техникалык жөнгө салуу маселелери, санарип жана телеком инфраструктурасын, кошулууну, тармактык нейтралдуулукту ж.б.;
• санарип секторундагы киберкоопсуздукту камсыздоо, санарип далилдерди колдонуу маселелери, интернет-сервистер, мобилдүү тиркемелер, электрондук төлөмдөр ж.б. үчүн ченемдик мүмкүнчүлүктөрдү түзүү;

• санарип формада келишимдерди жана бир тараптуу бүтүмдөрдү бекитүү жана аткаруу маселелери, санарип активдерге укуктарды бекитүү, ушундай активдер менен операцияларды жүргүзүү,  электрондук формадагы эсептешүүлөр.
2.6. Санарип инфраструктурасы жана платформалар
Улуттук санарип МКТ-инфраструктурасын (тармактар, маалыматтарды иштеп чыгуу борборлору, көмүскө технологиялар, маалыматтарга жана кызмат көрсөтүүлөргө жетүү борборлору, санарип платформалар) түзүү жана өнүктүрүү, кең тилкелүү байланышты жана радио уктурууну, жарандардын бардык категориялары үчүн, өзгөчө керектөөлөрү менен топторду кошкондо, “кадамдык” жеткиликтүүлүк принциби боюнча байланыш кызматынын жеткиликтүүлүгүн кошуу менен; жеткиликтүүлүктө, стандартташтырууда санарип ажырымдан чыгуу; радио жыштык спектринин шайкештиги жана функционалдык айкалышы жана аны колдонууну башкаруу.

Түзүлүүчү жана өнүктүрүлүүчү санарип инфраструктура трафиктин бат өсүшүн колдоо абалында болууга, жаңы керектөөлөрдү канааттандыруу үчүн жетиштүү өткөрүү жөндөмү менен (көлөм, ылдамдык, ишенимдүүлүк) жабууну камсыздоого тийиш.

Өлкөнүн бир дагы региону тийиштүү байланышсыз жана жетүүсүз калбашы үчүн улуттук санарип инфраструктурага инвестицияларды тартууга дем берген шарттар түзүлөт. Байланыш технологиялар жаатындагы инвестицияларды жана инновацияларды андан ары кеңейтүүгө радио жыштык спектрин натыйжалуу колдонуу көмөк көрсөтөт. Түзүлүүчү улуттук санарип инфраструктура автоматташтырылган машиналар аралык трафиктин толук кандуу берилишин жана IoT/IoE (буюмдар интернетинин/бүтүндөй интернеттин) өсүшүн камсыздоого тийиш.

Бардык аткаруучу жумуштар төмөнкүлөргө өнүктүрүүгө багытталат:

– Интернетке жалпы кеңири тилкелүү жетүүнү камсыздоо;

– чек аралар аралык чыгууларга байланыштуу магистралдык була-оптикалык байланыш линиялар тармагын түзүү;

– өлкөнүн бардык региондорун камтыган була-оптикалык байланыш линиялардын тарамдалган тармагын түзүү;

- мобилдүү Интернетти колдонууну күчөтүүнү өнүктүрүү.

2.7. ОшМУдагы маалымат системасынын структурасы
Кыргызстанда зарыл коопсуздук талаптарын сактоо менен көптөгөн мамлекеттик маалыматтык системаларынын үзгүлтүксүз ишин камсыздаган бирдиктүү көп компоненттүү системаны куруу башталат. Көмүскө эсептөө технологияларынын негизинде МИБди түзүү мамлекеттин түрдүү маалыматтык системаларынын ишинин өндүрүмдүүлүгүн жогорулатууга багытталат. МИБди куруу дүйнөлүк жалпы стандарттарга жана ушундай системалардын талаптарына шайкеш келүүгө тийиш.

Бирдиктүү санарип платформаларына кошулуу
Мамлекеттик жана муниципалдык органдардын ортосунда кагаз түрүндөгү өз ара аркеттенүүнү толугу менен жоюп, аны “Түндүк” системасы аркылуу электрондук өз ара аракеттенүүгө алмаштыруу менен жарандар жана бизнес үчүн бардык зарыл шарттарды түзүү керек.

Кыргыз Республикасынын электрондук башкаруусу мамлекеттик жана муниципалдык органдар тарабынан гана ишке ашырылбашы керек. Мамлекеттин электрондук башкаруу системасына бизнес-структураларды планга ылайык жана системалуу түрдө тартуу зарыл, коммерциялык уюмдарды Санарип Кыргызстанды алдыга жылдырууга, анын ичинен улуттук санарип инфраструктурасын түзүү жана мамлекеттик электрондук башкаруу инфраструктурасын өнүктүрүү алкагында “Түндүк” системасына кошуу аркылуу кызыктыруу керек.

Мамлекеттин санарип трансформациясы бизнестин санарип трансформациясына жана аны өлкөнүн санарип экономикасын өнүктүрүүгө тартууга көмөк көрсөтөт. Санарип Кыргызстан – бул мамлекеттик түзүмдөрдүн гана эмес, жарандык сектордун, ошондой эле коммерциялык уюмдардын дагы күч-аракети, эл аралык тажрыйба көрсөткөндөй, алар санариптештирүү чөйрөсүндөгү оң өзгөрүүлөргө көбүрөөк ийкемдүү болушат. Бизнес санарип Кыргызстанды алдыга жылдырууда чоң күч жана маанилүү өнөктөш боло алат.

Мамлекеттик органдар, жергиликтүү өз алдынча башкаруу органдары жана бизнес-структуралар “Түндүк” ведомстволор аралык электрондук өз ара аракеттенүү системасы аркылуу гана өз ара аракеттенүүнү жүргүзүшөт, анын натыйжасында кошумча маалым каттар жана документтерди талап кылуу жоюлат, мамлекеттик органдар жана жеке сектор электрондук форматта маалымат алмашышат.

“Түндүк” системасы товарларды жана кызмат көрсөтүүлөрдү электрондук көзөмөлдөөгө жана электрондук документ жүгүртүү системасын ишке ашырууга мүмкүндүк берет. Салттуу финансылык кызмат көрсөтүү үчүн инновациялык чечимдер киргизилет. Бул багытта мамлекеттик маалыматтык ресурстарды жана техникалык инфраструктураны, мамлекеттик электрондук кызмат көрсөтүүлөр порталын, бирдиктүү идентификациялоо системасын, мамлекеттик электрондук билдирүүлөр системасын, мамлекеттик электрондук төлөмдөр системасын жаңылоо боюнча иш-чаралар аяктоого тийиш.

Ал эми Ош мамлекеттик университети санариптештирүүнүн “Түндүк” системасына кошулуу боюнча №35 келишимдин негизинде 2019-жылдын 2-сентябрында Кыргызстандагы окуу жайлардын арасынан биринчилерден болуп макулдашууга кол коюлду.

3.Ош мамлекеттик университетинин “Аймактарды өнүктүрүү” багытындагы аткарган жумуштары:

Ош мамлекеттик университети өлкөнү өнүктүрүүнүн негизги факторлору болуп билим жана илим саналганына таянып орто мектептердеги окуучулардын билимин жогорулатуу максатында 2018-2019-жылдарыөзүнүн базалык орто мектептерин Ош областынын айрым райондорунда ачты:

3.1.ОшМУдагыорто мектептердин 2019-жылдагы аткарган жумуштары:

А) Мектептер боюнча кыскача маалымат:

1.«Билим» лицейи2012-2013- окуу жылындаКРнын Билим беруу жана илим министрлигинин 10.04.2013-ж. №167/1 буйругу менен ачылган;

2.«Ыйман» гимназиясы 2013-жылдын сентябрь айында Түркия «Диянет» фонду, Түркия билим берүү министрлиги жана ОшМУ менен биргеликте түзүлгөн протоколдун, Ош мамлекеттик университетинин уставынын негизинде, ректордун буйругу менен ачылган.

 3.2018-жылдын 4-январынан ОшМУнун “Ыйман” гимназиясынын алдында түзүлгөн башталгыч  класстары жаңыдан “Зирек” башталгыч билим берүү борбору деп түзүлүп, өз алдынча бөлүнүп чыккан. 

Ал эми региондорду өнүктүрүү жана санариптештирүү жылында:

Ош мамлекеттик университетинин «Кара-Суу», «Кара-Кулжа», «Ноокат» гимназиялары Ош мамлекеттик университети тарабынан түзүлгөн үч тараптуу келишимге ылайык, ОшМУнун ректорунун 2018-жылдын 26-майындагы №438 буйругунун негизинде ачылды. 

Б) Учурда аты аталган мектептерде 2019-2020-окуу жылындагы мугалимдердин жана окуучулардын саны 

	Мектептер
	Мугалимдердин саны
	Окуучулардын саны

	1."Кара-Суу"гимназиясы
	24
	195

	2."Билим"лицейи
	30
	185

	3."Ыйман"гимназиясы
	23
	80

	4."Ноокат"гимназиясы
	11
	35

	5."Кара-Кулжа"гимназиясы
	23
	113

	6“Зирек” башталгыч билим берүү борбору
	14
	190

	Жалпысы:
	125
	798


В) 2019-жылдагы  ОшМУнун мектептеринин бүтүрүүчүлөрүнүн ЖРТдагы алган жыйынтыктары

	Мектептер
	Эң жогорку балл
	Орточо балл
	Босого баллдан өткөнү

	
	
	
	Жалпы окуучулардын саны
	110дон өткөнү
	% менен

	"Кара-Суу"
	213
	152
	9
	8
	89%

	"Билим"
	210
	151
	42
	41
	98%

	"Ыйман"
	193
	149
	18
	15
	84%

	"Ноокат"
	173
	150
	8
	8
	100%

	"Кара-Кулжа"
	160
	127
	11
	8
	73%

	Жалпы:
	
	146
	88
	80
	91%


Г) 2019-жылдагы аталган мектептердин бүтүрүүчүлөрүнүн ЖОЖдорго тапшыргандыгы боюнча маалымат

	№
	ЖОЖдого тапшыргын  бүтүрүүчүлөр 
	Саны
	%  менен

	1.
	ОшМУга тапшыргындар
	43
	48,9

	2
	Башка ЖОЖдорго тапшыргандар
	29
	32.9

	3
	Чет элдик ЖОЖдорго тапшыргандар
	7
	8.0

	4
	ЖОЖго тапшырбагандар
	9
	10.2

	Жалпысы:
	88
	100


Д) Мектеп мугалимдеринин кесиптик квалификациясын көтөрүүсү боюнча маалыматтар

	Мектептинаталышы

	Мугалимдердин
саны

	2018-2019
	2019-2020

	
	
	Мугалимдердин кесиптик билимин өркүндөтүү курстарынан өтүүсү

	1."Кара-Суу"
	24
	4
	10

	2."Билим"
	30
	13
	8

	3."Ыйман"
	23
	20
	23

	4."Ноокат"
	11
	8
	6

	5."Кара-Кулжа"
	23
	18
	23

	6. “Зирек” башталгыч билим берүү борбору
	14
	14
	14

	Жалпысы:
	125
	77/62%
	84/67%


2019-2020-окуу жылдын биринчи жарым жылдыгында жогоруда аталган мектептердин 35 табигый жана тил багытында сабак берген мугалимдери Ага Хан фонду менен биргеликте уюштурулган бир жумалык кесиптик чеберчиликти өнүктүрүү багытындагы курстан өтүшсө, калган 49 мугалим башка ар түрдүү төмөндө көрсөтүлгөнквалификациясын жогорулатуу багытындагы курстарда окушкан. Мындан мугалимдердин ушундай курстардан өтүүлөрү алардын кесиптик чеберчилигин жогорулатуу менен биргеликте окуучулардын билиминин жогорулоосуна да оң таасирин тийгизет деген жыйынтык чыгат. 2018-2019-жылдардагы мына ушундай кесиптик чеберчиликти жогорулатуу ЖРТны 88 бүтүрүүчүнүн 80и ийгиликтүү, ал эми айрым окуучулар эң жогорку баллдарга ээ болуусуна түрткү болду деген ойдобуз.

Кесиптик чеберчиликти жогорулатуу курстары:

· КРда жалпы мектептик билимдин мамлекеттик билим берүү стандарты
· Предметтик билим берүү стандарты
· Окутуунун жаңы технологиялары
· Компетенттүүлүккө багытталган окутуу технологиялары
· Билим берүүнү өнүктүрүүнүн пограммасы боюнча
· Билим берүү жана тарбиялоо процессин уюштуруудагы заманбап педогогикалык технологиялар 
· Иновациялык технологиялык методдорду колдонуу менен сабак өтүү 
· Англис тилин окутуунун методологиясы 
· Билим берүүнү өнүктүрүүнүн программасы боюнча. 
Мектеп мугалимдеринин жарыяланган эмгектер:

1. “Билим”лицейи:
· Мамашова А.Т.
Кыргыз тилипредмети боюнча тест жыйнак китеби. Бишкек.:ИмакОфсет, 2017.
· Каныбекова Н.К. Математика предмети боюнча тест жыйнак китебинин 1- китеби. Бишкек.:Глобал Принт, 2019.
· Капарова Г.А. Химия предметинен жумушчу дептери 10-11- кл.үчүн.
· Алиева Д.М. Биология предметинен жумушчу дептери 10-11- кл.үчүн.
· Ымынапазова Д.Ы., Райимбекова С.Т.Англис тили предметинен тест китеби 10-11- кл.үчүн .
2. “Ыйман”гимназиясы
Т. Маматов 2018-2019-окуу жылында :
·  «XXI кылымдын муглалими”;
· “Ийгиликтүү мугалимге кеңештер».  Мугалимдер үчүн усулдук колдонмо.
·  «Окуучунун сырдаш китеби». Окуучулар үчүн;

·  «Балам мыкты болсундесеңиз».  Ата-энелер үчүн колдонмо.
· Т.А.Жороев ж.б.Кыргыз тили.Окуучулар үчүн колдонмо.
Мектептердеги ийгиликтер:

1. 2018-2019-окуу жылында гимназиянын тарых мугалими, спорттун чебери, ОшМУнун магистри Таалайбек кызы Абида «Жаш мугалим 2019» кароо сынагына катышып биринчи орунду багындырды. Дубайга жолдомо алды. 
	№ 
	Предмети 
	Классы 
	 
Орун 
	Окуучунун толукаты-жөнү 
	Даярдаган мугалиминин толукаты-жөнү 

	1
	Биология 
	9
	 I
	Муратбек кызы Айгерим
	Алиева Давлат,

Билим лицейи

	2
	Математика 
	9
	II
	Нургазы уулу Нурислам
	Карабалаева Гуляим

Билим лицейи

	3
	Математика 
	11
	III
	Мадалиева Асемай
	Карабалаева Гуляим,

Билим  лицейи


3.2. ОшМУнун илимий практикалыкбагытындагы ишмердүүлүгү 
3.2.1. ОшМУнун базасында өткөрүлгөн илимий конференциялар, форумдар жана тегерек столдор

ОшМУнун 2018-2019-жылдар үчүн илимий ишмердүүлүгүнүн иш-планында “Аймактарды өнүктүрүү”, “Аймактарды өнүктүрүү жана өлкөнү санариптештирүү” жылына карата иш-чараларды өткөрүү  маселелери  киргизилген.
2018-жылы “Аймактарды өнүктүрүү”, 2018-жылы “Аймактарды өнүктүрүү жана өлкөнү санариптештирүү” жылдарынын алкагында факультеттерде, коллеждерде, университетте тегерек столдор, конок лекциялар, илим жумалыктары, илимий семинарлар, конференциялар көргөзмөлөр, концерттик кечелер ж.б. иш-чаралар өткөрүлдү. Бул иш-чаралардын айрымдарына токтололу:
Аймактарды өнүктүрүү маселелери боюнча өткөрүлгөн  иш-чаралар

· 27-апрель, 2018-жыл, Бизнес  жана  менеджмент  факультети, “Ыйык Ата Журт” коомдук фонду тарабынан өткөрүлгөн  “Азыркы шартта Кыргызстандын аймактарын туруктуу өнүктүрүүнүн факторлору” аттуу аймактык студенттик илимий-практикалык конференция өткөрүлгөн.
· 15-16-май, 2018-жыл, ОшМУ, АММУ, РИА, КУИА тарабынан өткөзүлгөн “Кыргызстандын аймактарын өнүктүрүү жылына арналган “Эпидемиология, патогенез и саногенез заболеваний в измененных климатогеографичеких условиях Ферганской долины и Тянь-Шаня-Памира”  аттуу эл аралык илимий-практикалык конференция өткөрүлгөн.
· 2018-жылдын 29-ноябрында Ош мамлекеттик университетинде Илим жана аспирантура бөлүмү тарабынан өткөрүлгөн “Студент жана илимий-техникалык прогресс” аттуу V аймактык студенттик илимий конференцияда “Кыргызстандын аймактарынын өнүгүүсүнүн социалдык-экономикалык көйгөйлөрү” деген темалардагы секцияда 20дан ашуун баяндамалар  угулган.          
 Ошону менен бирге, факультеттерде, коллеждерде март-май айларында илим жумалыктарында түрдүү иш-аракеттер өткөрүлгөн.

   Санариптештирүү маселелери боюнча өткөрүлгөн  иш-чаралар

   2019-жылы университетте, факультеттерде санариптештирүү маселелерине арналган конференциялар, семинарлар, тегерек столдор ж.б. иш-чаралар өткөрүлдү. Алардын айрымдарын белгилейли:

· 17-октябрь, 2019-жыл, Ош мамлекеттик университетинин базасында КРдин экс-президенти Роза Отунбаеванын катышуусу менен Жалал-Абад, Ош жана Баткен областтарында “Санариптештирүү: Дүйнөдө жана Бизде” аттуу конференция 
· 5-декабрь, 2019-жыл, «Санарип Кыргызстан глазами студентов» аттуу конференция
· 30-ноябрь, 2019-жыл, Илим жана аспирантура бөлүмү тарабынан өткөзүлгөн  “Студент жана илимий-техникалык прогресс” аттуу VI аймактык студенттик илимий конференцияда информациялык технологиялар жана санариптештирүү маселелери  боюнча 15 макала талкууланган. Пленардык кеңешмеде МИТ факультетинин студенти Азизилла уулу Эгемжар “Билим берүү системасын санариптештирүү жана андан күтүлүүчү натыйжалар” деген  темада  баяндама  жасады.

· ОшМУ Улуттук илимдер академиясы менен биргеликте 2019-жылдын 2 июлунда  университеттин базасында “Илим жана билим аймактарды өнүктүрүүнүн жана санариптештирүүнүн бир фактору катары” деген аталыштагы I эл аралык илимий –инновациялык форумду өткөрдү. Бул форумда медицина факультетинин профессору, м.и.д, И.Тайчиев, физика-техника факультетинин профессору, ф.-м.и.д., Ы.Ташполотов “Санариптик технология – өнүгүүнүн драйвери” аталыштагы илимий докладдарды жасашты. 

Ошондой эле ОшМУнун факультеттеринде, коллеждеринде да  бир канча иш–чаралар өткөрүлгөн:
1) БИМ факультети

· 2019-жылдын17-июнунда“Цифровой Кыргызстан: перспективы и реалии” аттуу тегерек стол “Мамлекттик жана муниципалдык башкаруу” кафедрасы жана КРнын мамлекеттик кадркызматынын түштүк территориалдык өкүлчүлүгү менен биргеликте өткөрүлдү;

· 2019-жылдын10- апрелинде“Цифровизация финансовой сферы КР” деген аталыштагы илимий –практикалык конференция өткөрүлдү ;

· 2018-2019-окуу жылында Экономика багытындагы магистранттар үчүн (1-курс, 2-семестр)“Экономиканы санариптештирүү жана электрондук бизнес” аттуу тандоо курсу жумушчу окуу планына киргизилди;

· "Кыргызстандан агрардык секторунун бүгүнкү абалы жана анын өнүгүү перспективалары" деген темада online конференция болуп өттү;
· БИМ факультетинде «Азыркы шартта Кыргызстандын аймактарын туруктуу өнүктүрүүнүн факторлору» аттуу аймактык студенттик илимий-практикалык конференция;

· Бизнес жана менеджмент факультетинде санарип экономикасы боюнча жумушчу топ түзүлдү, натыйжада факультеттеги адистиктердин окуу пландарындагы дисциплиналар боюнча түзүлгөн окуу-методикалык комплекстерге санариптештирүү маселелери боюнча бирден тема киргизилген: 1.“Жарандардын мамлекеттик органдарга электрондук кайрылуусу”; 2. “КРнин мамлекеттик сатып алуулар порталынын проблемалары жана чыныгы абалы”; Калкты социалдык камсыздоодогу санариптештирүү” (Мамлекеттик финансы, 3-курс, 5-сем.); 3. КРдин экономикасына санариптештирүүнү технологиялык уклад катары киргизүүнүн ролу жана маселелери” ( Адистикке киришүү 1-курс, 1-сем.); 4. Санарип айдынында бизнести уюштуруу; 5. Экономика чөйрөсүндөгү электрондук бизнес жана санарип инновациялар; 6. Интернет маркетинг ж.б. у.с.

· "Дистанттык технологияларды колдонуу менен окуу процессин уюштуруу" деген темада мугалимдер үчүн атайын семинар уюштурулду.

2) МИТ факультети

· 2019-жылдын 13-майынан 23-майына чейин факультеттин профессордук-окутуучулук курамы үчүн “Обучение персонала в области информационных технологий с применением цифровизации” еген темадагы тренинг-семинар өткөрүлдү.
· Факультетте учурда маалымат технологиясы багытында 61 тайпада 1409 студент (бюджет-468, контракт -941)   окуп жатат (тиркеме 3).

3). Педагогика, психология жана дене тарбия факультети

1. Билим берүүнү өнүктүрүү жана жаңы муундарды тарбиялоо багытында:

Факультетке тиешелүү кафедраларда мамлекеттик бийлик органдарына берилген сунуш-пикирлер жаатында мектепке чейинки, башталгыч билим берүүнүн педагогикасы жана психология кафедрасынын башчысы, доцент М.Д.Бабаев тарабынан 2019-жылдын 18-октябрында Ош шаарындагы жана райондордогу мектепке чейинки мекемелердин жетекчилери менен жолугушуу уюштурулган. Жолугушууда мектепке чейинки мекемелердин жетекчилери жана мектепке чейинки, башталгыч билим берүүнүн педагогикасы жана психология кафедрасынын жамааты 550700-педагогика багытынын “Мектепке чейинки билим берүү” профилинин окуу планына “Эмгекке тарбиялоо” жана “Музыкалык тарбиялоо” дисциплиналарын кийирүү боюнча КРнын Билим берүү жана илим министрлигине жолдомо кат даярдап, жөнөтүү боюнча чечим кабыл алышты. Жолугушууга жалпы 46 мектепке чейинки билим берүү мекемелеринин өкүлдөрү катышышты.

2. Билим, илим, экономикалык маселелерди, социалдык тармакты камтыган жарандык форумдарды, угууларды, тренингдерди жана башка иш-чараларды аймактарда уюштуруу боюнча маалыматтар: Региондорду өнүктүрүү жылына карата факультеттеги “Башталгыч билим берүүнүн теориясы жана методикасы” кафедасынын улук окутуучусу К.Джанибаевдин демилгеси менен Баткен областынын Кадамжай районундагы А.Тешеев атындагы орто мектебинде 2019-жылдын 25-февралында, А.Орозбеков атындагы орто мектебинде 19-20-апрель күндөрү кафедра башчысы б.и.к., доцент М.Шайимкулова, доцент Р.Анаркулов жана улук окутуучу Х.Ибайдуллаевдер башталгыч класстарда көркөм-эстетикалык тарбиялоо боюнчааталган мектептердин башталгыч класстарынын мугалимдерине мастер класс, тренингдерди аймактарда өтүп келишкен.

3. ---.

4. Орто мектептерге, профессионалдык окуу жайларга ылайыкташкан (багытталган) окуу китептерин, колдонмолорун басмадан чыгаруу жана таркатуу:

Педагогика кафедрасынын доценти Кыялбек Акматов профессор Абдыкерим Муратов менен биргеликте “Окутуунун жаңы технологиялары” деген китеби “Педагогдун өнөрканасынан” деген серия менен “kitep.kg” басмасынан басылып чыкты.Бул илимий-усулдук колдонмодо окутуунун технологиялары тууралуу түшүнүктөр берилип, дүйнөлүк педагогикадагы адабияттар анализделип жана синтезделип, жүз элүүдөн ашуун интерактивдүү усулдар, интерактивдүү көнүгүүлөр жана дидактикалык оюндар кандай боло тургандыгы жөнүндө маалыматтар көрсөтүлөт.Китептин практикалык баалуулугу – жогорудагы заманбап интерактивдүү технологияларды азыркы сабакта колдонуунун ыкмалары жана жолдору көрсөтүлгөндүгүндө. 

5. Орто мектептерде, университетте окутуунун жаңы технологияларын кийирүү багытындагы жумуштар:2018-2019-окуу жылында педагогика, психология жана дене тарбия факультетинде окутуунун жаңы технологияларын окуу процессине кийирүү багытында күндүзгү жана сырттан (дистанттык технологияларды пайдалануу менен) окуган студенттер үчүн on-line байланышты, видео-конференцияларды уюштурууну жолго салуу жана күчөтүү максатында атайын 316-каанага акыркы үлгүдөгү атайын жабдыктар орнотулуп, эффективдүү иштеп жатат.

6. Элдин ден соолугун чыңдоо багытында аткарылган жумуштар: Педагогика, психология жана дене тарбия факультетинин базасында ОшМУнун студенттеринин, шаардын тургундарынын жана алыскы жана жакынкы райондордогу калктын саламаттыгына кам көрүү, спорт менен машыгуу, спорттук ар кандай иш-чараларды уюштуруу жана өткөрүү боюнча факультеттин курамындагы Дене тарбия №1 жана Дене тарбиянын, спорттун теориясы жана методикасы кафедраларынын ПО курамынын салымы зор. Профориентациялык иштерди уюштуруу жана өткөрүү кампаниясынын алкагында жер-жерлерде аталган кафедралардын окутуучулар жана машыктыруучулар жамааты атайын спорттук иш чараларды өткөрүп келишет.

7. Жарандардын укуктук билимин өркүндөтүү багытындагы аткарылган жумуштар: бул багытта жумуш болгон жок.

8. Регионго зарыл болгон жаңы адистиктерди ачуу багытындагы иштер: 2018-2019-окуу жылында региондордогу жана шаардагы мектепке чейинки билим берүү мекемелеринин суроо-талаптарынын негизинде факультеттин курамында 550700-педагогика багытынын профили болгон “Мектепке чейинки билим берүү” адистигине КРнын Билим берүү жана илим министрлигинен атайын гранттык орундар суралып, бөлүнүп берилген. Бүгүнкү күндө мектепке чейинки билим берүү мекемелеринде адистердин жетишпестиги жөнүндөгү суроо-талаптын негизинде абитуриенттер кабыл алынып, 1-2-курстарда окуп жатышат. 

9. Мезгилдин талабына ылайык окутуунун мазмунун жаңылоо, реформалоо багытындагы жумуштар: окутулуп жаткан дисциплиналардан ар кандай тапшырмаларды, маалыматтарды Интернет, Дата-Центр, Булуттук технология, Корпаративдик почта, кампустук карта, Видео-конференция, ар бир тайпанын WhatsApp группалары ж.б. аркылуу маалыматтарды жайылтуу жана жеткирүү. Окутуунун мазмунун жаңылоо боюнча негизги болгон окутуунун технологиялары: дискуссия, мээге чабуул, презентация, топтордо иштөө, ролдук оюндар, чыгармачыл ишмердүүлүктү активдештирүү усулдары окутуучулар тарабынан кеңири колдонулушка ээ.
10. Аймактарда ОшМУнун базалык мектептерин ачуу багытындагы аткарылган иштер: ОшМУнун аймактарда ачылган базалык мектептерине факультеттен усулдук жардам көрсөтүү максатында факультеттин кээ бир окутуучулары Кара-Суу районундагы, Кара-Кулжа районундагы жана Оштогу “Билим” лицейлеринде окуу-таанышуу иш чараларын өткөрүп келишти.
11. Магистрдик, кандидаттык, доктордук диссертациялардын алкагында чечилген регионалдык маселелер жана аларды ишке ашыруу багытындагы сунуштар: ----.
12. Илимий багыттардын конкреттүү аймактын маселелерин чечүүгө багытталгандыгын көрсөтүүчү мисалдар: факультеттеги кафедралардын конкреттүү илимий багыттары аныкталган. Педагогика кафедрасынын илимий багыты катары этнопедагогикалык педагогика, айыл жерлериндеги элдик педагогиканын ордун изилдеп келет. Жалпы психология кафедрасынын изилдөө багытынын негизин, жаш өспүрүм курактагы балдардын арасындагы өз өмүрүнө кол салуусунун себептерин изилдөө.
13. Айыл өкмөттөр менен түзүлгөн келишимдин негизинде окуган студенттер, магистранттар жөнүндө так маалыматтар: Кара-Суу районунун Савай айыл өкмөтү келишимдик акысын каржылап берүүчү башталгыч билим берүү багытында окуган бир студент 3-курста билим алууда.
14. Санариптештирүү багытында ОшМУнун деңгээлинде аткарылган конкреттүү жумуштар, иш-чаралар ж.б.
15. Электрондук окуу китептерин, колдонмолорун даярдоо жана аларды ОшМУнун электрондук китепканасына жайгаштыруу: электрондук окуу китептер, колдонмолор даярдалууда. Атап айтсак, профессор А.Закировдун даярдаган китеби мисал боло алат.
4).Кыргыз-Түрк факультети

1.“Социалдык-экономикалык дисциплиналар жана компьютердик инженерия” кафедрасынын кафедра башчысы, ф.-м.и.к., доцент Н.К. Аркабаев 2018-2019-окуу жылында аймактагы орто мектептердин жогорку баскычындагы окуучулар жана математика, информатика мугалимдери үчүн: 1.Аркабаев Н.К., Панков П.С. “Информатика боюнча олимпиадалык маселелер жыйнагы”. Ош,2019.-144б.; 2.Аркабаев Н.К. Кошмурзаев И.Б. “Решение олимпиадных задач по информатике”, Ош, 2019-176с. китептери жазылды;

2.Факультетке университет тарабынан 1 (бир) акылдуу доска, жаңы кафедра үчүн 1 (бир) даана компьютер берилди;

3.Санариптештирүү жылына карата ЦИТО тарабынан факультетке керек болгон бардык программалык жабдууларды алып турабыз, андан сырткары ОшМУнун ички тармагынан (ftp://ftp.osu/) керек болгон программаларды орното алабыз;

4.Окуу процессин башкаруунун автоматташтырылган системасы багытында AVN системасына окуу процессине керектүү материалдарды киргизип жатат;

5.Электрондук документ айлантуу системасы киргизилди, бирок толук жумушка кире элек;

6.Коопсуз университет программасын ишке ашыруу боюнча турникеттер орнотулду, вахта кызматкерлери дайым ордунда жана көзөмөлдөнүп турушат;

7.Элекрондук ресурстар толугу менен колдонулуп келет;

8.Азыркы учурда кээ бир программалык жабдыктарды жүктөөдө компьютерлердин кубаттуулугу жетпей жатат, мисалы 1С программасынын жаңы версияларын орнотууда кыйынчылыктар бар.

Сунуш:Заман талабына жооп бере турган компьютердик жабдуулар менен кошумча камсыздалса жакшы болот эле.
5).Кыргыз филологиясы факультети

1.Кыргыз филологиясы жана журналистика факультетинин журналистика кафедрасында быйылкы аймактарды өнүктүрүү боюнча бир канча алгылыктуу иш – чаралар өткөзүлдү. Алсак “Спутник” агенттиги менен биргеликте онлайн лекциялар;

2.Факультет быйылкы санариптештирүү жылына карата диапроектор, акылдуу доска, жаңы комьпютерлер  менен камсыздалды;

3.Окуу процессинде башкаруу жакшы жолго түшүрүлгөн. Студенттер электрондук зачеттук китепчени жана онлайн расписениелерди колдонушат. Жадыбалдагы бардык сабактар АВН программасына киргизилип, окутуучулар, студенттер кол телефону аркылуу көрүп, сабактарга киришет. Андан сырткары бардык окутуучулардын окуу-методикалык комплекстери компьютерге түшүрүлүп, студенттер аралыктан байланышып, окуй алышат.

4.Өндүрүштүк практиканы өткөрүүдө студенттер практика учурунда даярдаган материалдарын флешка, дискке өткөзүп электрондук форматта презентациялашат.

5.Электрондук китептердин тизмесине акыркы жаңы чыгып жаткан китептердин тизмеси байма – бай толукталып турат. Алсак Улан Эгизбаевдин “Чындык деп жанган өмүр”, “Медиа сабаттуулук” аттуу китептер толукталды.

6.Электрондук документ айлантуу системасына кыргыз филологиясы жана журналистика факультктинен окутуучу Н.Заирова жооптуу болуп дайындалган. Бул боюнча эми гана иштер башталууда.
Сунуш:“Wi-Fi” түйүнүн жеткиликтүү орнотулса. Санариптештирүү жылы болгондуктан “студенттерди курстан курска которуу жана тикелөө маселеси” автоматташтырылган АВН сисстемасында жүргүзүлсө.
  
6).Орус тили  факультети

6.1. Орус тилинин практикалык курсу жана кеп маданияты кафедрасы

1. Аймактарды санариптештирүү боюнча кесипке багыт берүү иштерин жүргүзүүдө Жалал-Абад областынын Ала-Бука, Аксы, Чаткал райондорунун, Ош областынын Ноокат, Араван райондорунун, Баткен областынын Кадамжай, Баткен райондорунун, Сүлүктү, Кызыл-Кыя шаарларынын бир катар мектептеринде ОшМУнун сайты тууралуу кеңири маалымат берилип,  презентация жасалды. 

2. Окуу процессин санариптештирүү боюнча окутуучулар камера орнотулган аудиторияларда сабак өтүп жатышат. Ректорат тарабынан берилген 3 окутуучунун сабактарынын видеотасмасына анализ берилди. 

3. Окуу процессин башкаруунун автоматташтырылган системасы жыл сайын өркүндөп келатат: модулдарды, жыйынтыктоочу контролдун сынактарын студент өз убагында тапшырбагандыгы же окутууучу баллдарды өз убагында кийирбегендиги заматта айгине болуп калат. 

4. Кабыл алууну башкаруунун автоматташтырылган системасы да өнүктүрүлүүдө. Бул тууралуу кесипке багыт берүү иштеринин жүрүшүндө абитуриенттерге кеңири маалымат берилгендиктен, алар он-лайн консультацияга абдан кызыгышты.

5. Электрондук документ айлантуу системасынын ишке ашырылышы боюнча окутуучулар толук маалымат алышкан.

6. Санариптик китепкананы түзүү боюнча даярдыктар жүрүүдө, б.а. окутуучулар өздөрүнүн методикалык материалдарын, ОМКларын ПДФ формасында даярдашып, сайтка киргизүүгө сунушташууда.

6.2. Орус тилинин практикалык курсу жана линвомаданият кафедрасы 

1. Кафедранын доценти Болотакунова Г.Ж. министрликтин демилгеси менен өткөрүлүп  жаткан кыргыз жана орус тилдерин экинчи тил катары окутуу боюнча мектеп мугалимдерин даярдоо тренингин жетектеп келатат.( Окутуучулар Асанова Т.Б., Касымова Ж.А., Айтиева С.Н. “Китеп окуу мезгили”, ).

2. Доценттер Мадмарова Г.А., Осмонкулова Д.А., Абдиев К.Р. мектепбүтүрүүчүлөрү үчүн ЖРТ боюнча атайын консультацияларды уюштуруп өткөрүштү жана алар өзүн сыноо тестинен өтүштү. Буга Ош шаарынын, Кара-Суу, Ноокат, Араван райондорунун мектеп окуучулары катышып, окуучулар көп болгондуктан 3 агым менен жүргүзүлдү.

3. Окутуунун мазмунун жаңылоо боюнча такай иштер жүрүп жатат: 1-курска келген студенттер үчүн кафедра тест өткөрүп, тилди билүү деңгээлин аныктайт, 1-курстун академ тайпалары ушуга жараша түзүлөт; студенттерди тил билүү деңгээлине жараша (А1, А2, В1) окуу программасына өзгөртүүлөр жана толуктоолор киргизилет. Ошол максатта доценттер Болотакунова Г.Ж., Тойчуева Ж.Р. тарабынан “Русский язык” окуу-методикалык колдонмосу А1, А2 деңгээлдери үчүн жазылып, студенттер колдонуп жатат. Азыр В1, В2 деңгээлдери үчүн окуу-методикалык колдонмо жазуу ишке ашырылууда. 

4. Доцент К.Р.Абдиевдин диссертациясынын алкагында аралаш кош жана көп тилдүүлүк шарттарында орус тилин окутуу маселелери иликтенүүдө. Анын “Морфемный анализ как способ обогащениялексического запаса учащихся” аттуу окуу-методикалык колдонмосу басмага даярдалган.

5. Кафедранын профессору Мадмарова Г.А., доценттери Осмонкулова Д.А., Абдиев К.Р., Болотакунова Г.Ж., улук окутуучу Мамытова Г.З. тарабынан даярдалган окуу-методикалык колдонмолордун электрондук варианттары электрондук китепканага жайгаштыруу үчүн тиешелүү форматта даярдалды.


6.3. Чет тилдер жана маданият аралык байланыштар кафедрасы

1. Мүмкүнчүлүктөрүнө жараша эмгек рыногун изилдеп, кандай багыттарда конкреттүү компетенцияларга ээ болгон азыркы чакта кандай адистер керек болуп жатканын аныктап, мамлекеттик социалдык заказдарды, буюртмаларды ЖОЖдорго беришсе – жакшы болмок, коомдогу билим берүү жана илим сферасында теория менен практика шайкеш келип турса – эң туура болгудай.

2. Азыктануунун коопсуздугу жана туура, баланска төп келген тамактануу боюнча Жарандык Альянста Сабирова В.К. иштеп келет, жылда кайсы бир ушул сферадагы мониторингдерди аткарып, форум жана тренингдерге катышып келет. 

Иклюзивдик билим берүү тармагында бир нече тренингдерде окутуп, аларга Сабирова В.К. активдүү катышып жана коомдук угууларга аралашып келүүдө.

Көп тилдүүлүк боюнча Дыйканбаева Т.Т. июнь айында Нур-Султан шаарына барып, Назарбаев университетинде болуп келди. 

Медиа сабактар темасында Сейитбекова С.С., Сабирова В.К., Усенова Н.Т. Алматы (РК) жана Нукус (РУз) ар кандай тренингдерге катышып келишти.

EduLead тобунун курамында Эрназарова Г.Б. иштеп келип, бир нече корнкурстарга катышып, кошумча иштеп жаткан Арек орто мектетинде проектти аткарат.

Жаш кыз-келиндер, балачак кездеги нике курууга каршы чыгып, анын алкагында Австрия жана АКШга барып келген Абытова Г.З. активдүү иштеп келет.

3. 2019-жылдын 25-26-апрелинде эл арлык илимий конференция А.С. Пушкиндин 220 жылдыгы жана ОшМУнун 80 жылдыгына арналган конференция өттү. Конференцияга келген коноктор докладдар менен чыгышты: ф.и.д., проф. К.З.Зулпукаров - «Роль русского языка в лингвокультурном пространстве Кыргызстана», АлтГУнун ЭАББ башчысы Резинкин Алексей Юрьевич, ф.и.д. Сабирова В.К. - «Значение русского языка в формировании единого информационного пространства», “Ош” альманахтын редактору Шарипова С.К., «Языковая политика Российской империи в Туркестане», т.и.к, доц. АлтГМУ Аюпов Т.М., Д.А.Асанова «Публицистическое начало в русской поэзии народов Центральной Азии», Сейитбекова С.С.«Ч. Айтматов о Пушкине и мировой культуре» ж.б.

4. Доценттер Дыйканбаева Т.Т., Сейитбекова С.С., Байтикова Г.С., Алимбаева С.А. окуу-методикалык иштерге активдүү катышып, студенттер жана мектеп мугалимдери үчүн китеп-методикалык колдонмолорду чыгарышты: “English for beginners” мектепке чейинки мекемелердеги балдар үчүн методикалык колдонмо. Музыканын коштоосунда ырлары МР3 форматта дисктери тиркелген, Ош, 2018, 8,25 б.т. Ал китеп ОшМУнун 2018-ж. илимий иштеринин конкурсуна катышып, 3-орунга ээ болду. 

ОшМУда санариптик китепкана түзүлүп жатат, биз ал жөнүндө толук маалымат алганбыз. 

5. Усенова Н.Т. илимий ийримди жетектеп келүүдө, алардын 7 катышуучусу бар. Дагы доц. Г.С. Байтикованын English communication аттуу илимий ийрими иштейт.

Биздин кафедрабызда бир топ студенттер макала жазып студенттердин конференциясына катышты. Мисалы, Ешмуратова Айзада РГСУда болгон конференцияда 1 орунду, ал эми ОшМУ, ЕНУ (РК) болгон илимий конференцияда Шамшиева Бурулкан 1 орунду ээлеп, кызыктуу илимий макалаларды жазышып, элдин алдында коргошту.
6. Жылда студенттер ОшМУда өткөрүлгөн спорттун иш-чараларга катышат, байгелүү орундады ээлешет. Мисалы, 4ЛМК тобунун студенти Маткосимов Бобир Россиянын Москва шаарында 1-орун, Казакстандын Алматысында 1-орун, Өзбекстандын Андижан шаарында 2-орун, Ошто 1-чи орун, АКШдагы таймаштарда дзюдо боюнча 65 кг чейин катышып, бизди суюндуруп жүрөт. Ошондой эле. 1-Лпсд-11 студенти Алмазбек кызы Бегимай женил атлетикадан (чуркоо) 1-чи орунду 2019-жылы ээледи. 

7. Бир нече укуктук темадагы эл аралык уюмдардын семинар-тренингдерине Сабирова В.К., Абытова Г.З., Сейитбекова С.С., Эрназарова Г.Б. ж.б. катышышат. 

8. Илим жана билим берүү чөйрөсүндө атаандаштык жооп бере ала турган квалификациалуу адистерди даярдоо, жаштарды дүйнөлүк маданият жана билим берүү-интеграциялык процесстерге кошууда ар кандай социалдык мобилдүүлүк жана туруктуулукка ээ болуу менен алар социомаданий жана маданият аралык системаларында практикалык кыймылдарга даяр болуш үчүн, жалпы универсалдык, инструменталдык, социо-инсандык жана кесиптик компетенцияларга ээ болдуруу максатында Интерактивдик досканы, ачык Интернеттеги ресурстарды пайдалануу, жаңыча болгон интеративдүү усулдар аркылуу сабактарды жогорку деңгээлде коллеж, бакалавриат жана магистратурада өтүп жатабыз. 

Жалпы билим берүү жана адистештирилген мектептерде, лицейлерде, гимназияларда, илимий-педагогикалык профилдеги уюмдарда, ошондой эле кошумча тилдик билим берүү чөйрөсүндө иштей ала турган, психолог-педагогдун, уюмдук-уюштуруучу жана илимий-изилдөө ыкмалары бар, чет тилдер мугалимин даярдоо максатында стейкхолдерлер менен санариптештирилген механизмдер (социалдык уюлдар, вотсап, Фейсбук ж.б.у.с.) пайдалануу менен иш алып барабыз.
9. 2019-жылы биздин кафедрабыздын окутуучулары жайында чуркап коллежибизге 9-чу жана 11-класстын негизинде “Котормо жана котормо иши” НББП 112 студентти 1-курстарга кабыл алдык. Келээрки жылы “Башталгыч класстарда англис тили мугалими” деген НББП дагы кабыл алуубузду пландаштырып жатабыз.

10. Жаңыланган билим берүү усулдарына ээ болгон, жашоодо өздөрүнүн максатын ишке ашырып жана билимин өркүндөтө ала турган маданий-адептик баалуулуктар, кесиптик-этикалык жоопкерчиликти калыптандыруу максатында санарип технологияларды колдонуп, өзүбүздүн кесиптик өсүшүбүздү камсыздап жатабыз. 

НББПнын максатын жана ОНду аныктоо кафедранын отурумунда, андан кийин факультеттин окумуштуулар кенешинде каралат жана протоколдоштурулат. Тастыктоочу документтер катары райондордон келген Азизбекова Айдай (№72 К. Таширов атындагы Орто мектеби), Шамшидинова Озода (№44 ОМ), Апсатар кызы Макбуба (№21 ОМ), ж.б.дын пикирлерин эске алып, окуу программаларга бир топ элективдик курстар киргизилди. Мисалы, “Сынчыл ойломдун ыкмалары”, “Аналитикалык окуу”, “Окутуунун инновациялык усулу” ж.б. бир топ предметтер иштелип чыгып, аларга жумушчу программалар жана силлабсутар даярдалган.

ОшМУда илгертеден вахтерлор, жатаканада – коменданттар бар. Турникеттен киргенде акылдуу шаарлардагыдай карточкадан эле ким имаратка киргени билинип турат деп айтылган, бирок азыр бул нерсе ишке аша элек. Анан 4 аудиториябызда видеокамера бар. Видеокамералар аркылуу көзөмөлдөө педагогиканын негизги талаптарына туура келбестигин айтып коюш керек. Ар бир сабактын өткөрүлүшү – бул сырдуу дүйнө, педагог мени бирөө карап жатат, мен кантип сүйлөгөнүмү байкап турат деген коркунуч – психологиялык ыңгайсыздык катары кабыл алсак болот. Биздин мугалимдер андай нерседен деле коркпой эле сабак өтүп жатышат, бирок мыйзамга туура келбейт. 

11. Студенттер дайыма практикага барган мектептер №38 Барпы атындагы, № 18 А. Навои атындагы, №6 А.С. Макаренко атындагы, жана Кара-Суу, Араван, Ноокат, Алай, Чоң-Алай, Кара-Кулжа райондордогу орто мектептерде профориентация жүргүзөбүз.Ошондой эле Кара-Суу, Ноокаттагы жана башка ОшМУнун гимназия, лицей мектептеринде базалык класстарды ачууну ойлонуп жатабыз.Бизге караштуу мектептерде практиканы өтүшпөсө - өткөрүлгөн сабактын видеосун дискке жазып отчет тапшырганда алып келишсин деген талап болгондугунан, студенттер сабактарын дискке тартышат, бизге алып келип, отчет тапшырышат.

12. Илимий тема алганда биз алардын баары жергиликтүү темаларга байланыштырып, иликтеп, анан кабыл алабыз.

13. Кабыл алуу системасы ОРТдан 110 баллдан баштап, андан жогору балл алган абитуриенттерди кабыл алуусу жакшы эле өнүктү. Жылда жай мезгилинде биз профориентациялык жумуштарды жүргүзүп, абитуриенттерди өзүбүздүн факультетибизге тартууну аткарабыз. Бул жакшы эмес, профориентацияны жыл ичи, мүмкүн болсо санариптештирип (виртуалдык экскурсия, турлар, Ю-Тубдагы видеороликтер менен) өткөрсөк жакшыраак болмок.

Негизинен AVN жана FTP системалары аркылуу болуп жатат, бирок жетиштүү эместей көрүнөт. Себеби кээде “зависать” этип, AVN туруп калат, кээде - жабылап калат, жана FTP системасында маалымат тез эле өчүп калат.

14. Тилекке каршы, мындай иштер сейрек жолугат. Мисалы, Ислаев Медет Тажикстандын Мургаб районунан сунуштоосу менен ОшМУга окууга келген, быйыл магистратураны бүттү. 

15. АББСД тарабынан мезгил мезгили менен, б.а. январда (жооптуу адам – М. Алтыбаева) санариптештирүүгө айкалышкан окуулар болуп жатты. Ага катышкандар: Сабирова В.К., Дыйканбаева Т.Т., Байтикова Г.С., Алимбаева С.А., Молдожанов О.А., Сулайманов О.М. Сертификаттарыбыз бар, копиялары кафедрадагы номенклатурадагы тийиштүү папкелерге тиркелген.

Факультетибизде 2 электордук тактача бар (214, 208 аудиторияларда), 4 видеокамера (209, 210, 211, 212), 19 компьютер (103, 104, 105, 106, 137, 138, 140, 214, 225, 226, 230, 231, 232, 233) каанааарда жайгашкан. Интернетке уланган, бирок Вайфай 2 гана жерде, анын кубаттуулугу жетишсиз. 216, 219  канааларда компьютердик тестирлөө залдар бар. 

ОшМУнун IT-кызматынан (Ураимов Равшан) бизге компьютертердик техниканы берип, улам аларды жакшы иштөөнү камсыздап турушат.

16. ОшМУнун илимий библиотекасы (жооптуу адам – С.С. Мамбетова) тарабынан бизге маалыматтар жөнөтүлөт. Электрондук ачык ресурстар КТУ “Манас” ж.б.у.с. ЖОЖдордун базасынан да алганга аракет жасалат.

17. Кафедранын илимий багыты: «Лингвистиканын актуалдуу проблемалары жана чет тилдерин окутуунун инновациялык технологиясы». Колледждин студенттерин, бакалаврлар жана магистранттарды даярдоо боюнча программа жалпы билим берүү мектептеринде англис, орус жана кыргыз тилин окутуу жана маданият аралык байланыштар сферасына адистерди даярдоого бизге санариптештирүү аябай керек. 

Сунуштар: 1.Профориентацияны жыл ичи, мүмкүн болсо санариптештирип (виртуалдык экскурсия, турлар, Ю-Тубдагы видеороликтер менен) өткөрсөк жакшыраак болмок;

2.Кошумча сабактарды өткөнгө атайын техника каражаттары бар   санариптештирилген, сөздүктөр менен жабдылган кааналар болсо жакшы болот.

7). Медицина жана эл аралык медицина факультеттери

Медицина факультетинин көпчүлүк профессордук окутуучулук курамыоблустук жана шаардык ооруканаларда, клиникаларда иштегендиктен алар региондун медициналык жардам көрсөтүү зарыл болгонкалкынын дээрлик баарына өз жардамдарын беришет. 

3-тиркемеде "Дени Сак Эл" ассоциациясынын 2017-жылдын мартайынанбаштап 2019-жылдындекабрь айына чейинкимедициналык профилактикалыккароодон өткөрүлгөн Кыргызстандын Түштүк областарынан 29684 пациенттердинсаны көрсөтүлгөн (тиркеме №3). 

8). Медициналык коллежи:

· 2019-жылдын 16-апрелинде “Санариптештирүү учурдагы заман талабы жана актуалдуу проблемалары” аттуу семинар өткөрүлдү.

3.2. Илимий мектептердин аткарган иштери:

3.2.1. Кайра калыбына келүүчү энергиянын булуктарыбагыты боюнча

(илимий жетекчи - т.и.д., профессор Кенжаев И.Г.):

1. Кичи-ГЭСтер, биогазтүзүлүштөрү жана велогенераторлорилимий багыты (т.и.к., доцент Айдарбеков З.Ш.);
2.Электрондук –иондук мештер жана котелдор илимий багыты(т.и.к., доцент Турсунбаев Ж.Ж.
3.Күн мештерин тамак-аш даярдоо багытындагыизилдөөлөр (доцент Султанов С.К.), 
4.Суу чыгаруучу түзүлүш  “Чарпалак» (б.и.к., доцент Эркебаев Т.К.).
Аткарылгандар долбоорлор:
1.Эл аралык НАТО «Наука ради мира» программасы;
2.EС «INKO-KOPERNICUS»программасыбоюнча эл аралыкдолбоор;
3.МНТЦ программасы боюнча Эл аралык долбоор;
4.КРнынББжана И министрлиги тарабынан каржыланган 9 долбоор;
5.ПРООНдун колдоосу менен аткарылган долбоорлор.

Алынган жыйынтыктар:
1.Күн-энергетикалык түзүлүштун үлгүсү; 

2.Күн мешинин үлгүсү;
3.КичиГЭСтин үлгүлөрү;
4.Электрондук-иондук жылытуу түзүлүшү;
5.Суу чыгаруучу “Суу дөңгөлөгү”;
6.Гидравликалык тарандын лабораториялык үлгүсү;
3.2.2.Энергиянын жаңы булактары жана материалдардардын физикасы багыты боюнча (илимий жеткечи:ф.-м.и.д., профессор Ташполотов Ы.)

1.Электрофизикалык ионизация процессинин негизинде жылуулук генераторлорунун жаңы түзүлүшүн жаратуу(т.и.к., доцент Садыков Э.,т.и.к., доцент Акматов Б.Ж. - Ош шаардык муниципалдык жылуулук менен камсыздоо ишканасыны сунушталды; “Электрофизикалык ионизация процессин изилдөө жыйынтыктары илимий ачылыш катарыкаттоо комитетине жиберилди (РФ);

2.Силикаттык энергетика жана кремнийди алуунун технологиясы (т.и.к. доцент Өмүрбекова Г.К.,, Баймуратова Г.А.)

3. Металлотермикалык энергия (т.и.к. Ысманов Э.М., Кыдыралиев Т.)

4.Жаратылыш ресурстарынын негизинде композиттик отундарды алуунун технологиясы

(т.и.к., Абдалиев У.К., Асанов Р., Сабиров Б., Ибрагимов Т.)- Суу эмульсиялык отунду алуунунтехнолониясы(кавитациялык жылуулук генератору) Ош шаарынын ТЭЦине сунушталды; Көмүрдөн газ алуу технологиясы Инновациялык долбоор тибинде Ош шаардык Мэриясына сунушталды;

5.Биоресурстардын калдыктарыннын негизинде коксту алуунун технологиясы (т.и.к., ЫсмановЭ.М., т.и.к. Матисаков Ж., Токторбаева Г., Мамышев А.) – Россия Федерациясынын Тула областындагы Киреевск шаарындагы “ШАХКОАЛ” заводунда текшерүүдөн өтүүдө;

6.Органикалык отундарды комплекстүү иштетүүнүн технологиясы (т.и.к. Алдашева Н., Осекова Г., Жогаштиев Н.Т.) 

7.Өндүрүш калдыктарын, минералдык ресурстарды иштетүү технологиялары (т.и.к. ЫсмановЭ, т.и.к.Турдубаева Ж.,) –Иштеп чыгылган технология Кадамжай сурьма комбинатына сунушталды.

Учурда бул багытта иштеген илимпоздордун патенттеринин жана автордук күбөлүктөрунүн саны 27 ни түзөт.

3.2.3. Катуу телолордун физикасы (Иондук кристаллдардагы радиациялык иондук процесстер)багыты боюнча (илимий жеткечи: Кыргыз Республикасынын илимине эмгек сиңирген кызматкер,ф.-м.и.д., профессорБ.А.Арапов)

Бул илимий багыт боюнча1959-жылдан тартып илимий лаборатория түзүлүп, анда катуу заттардагы люминесценсиялык процесстерди изилдөө боюнча илимий иш жүргүзүлүп, ал мурдагы СССР илимдер академиясынын алдындагы “Катуу заттардын радиациялык физикасы”, “Люминесценсия жана аны эл чарбасында колдонуу” деген проблемалар боюнча илимий кеңеште катталган. 1984-жылдан люминесценция боюнча илимий лаборатория“Иондук кристаллдардын физикасы”боюнча кафедралар аралык илимий–изилдөө лабораториясына өзгөртүлүп түзүлүпаны учурда ф.-м.и.д., профессор Б.А.Арапов жетектейт.


Лабораторияда иштеген окутуучулар тарабынан 12 патенттер жана автордук кубөлүктөр алынган жана алартөмөнкү таблицада көрсөтүлгөн:

	1.
	Криостат для низкотемпературной деформации твердых тел
	Авторское

 свид-во
	Кыргызпатент №291, 8 апреля 2001г.
	Арапов Б., 
Арапов Т., ОсконбаевМ., 

Садырова М.

	2.
	Способ определения квантового выхода свечения наведенных центров в твердых телах
	Авторское

 свид-во
	Кыргызпатент №283, 

11 апреля 2001г.
	Арапов Б., 
Арапов Т., Осконбаев М., Садырова М.

	3.
	Криостат для низкотемпературной деформации твердых тел
	патент
	Кыргызпатент, патент №558 28.02.2003 г.;
	Арапов Б.А., 

Арапов Т., 

Осконбаев М.Ч.., Садырова М

	4.
	Способ измерения квантового выхода излучения и устройство его реализации
	патент
	Кыргызпатент, патент №610 31.10.2003
	Арапов Б.А., 

Арапов Т.,

 Ташкулов К.,

 Камалов К

	5.
	Эффект увлечения дырок катионными вакансиями.
	Автордук күбөлүк


	Кыргызпатент №407, 21 февраля 2003г.
	Арапов Б., 

Исмаилов Ш., Осконбаев М.

	6.
	Комбинированный трубопровод
	патент
	Кыргызпатент, Патент №914, 31.10.2006г.
	Малабаев А., 

Арапов Б.

	7.
	Эффект локальной конфигурационной неустойчивости примесных центров в спектрах ЭПР облученных кристаллов
	Автордук күбөлүк


	Кыргызпатент №884, 25 января 2007г
	Арапов Б.А., Жанибеков М.Ж.

	8.
	Новые полосы в инфракрасных спектрах поглощения ЩГК с примесью ионов хрома и металлических примесей.
	Автордук күбөлүк


	Кыргызпатент №885, 25 января 2007г.
	Арапов Б.А., Жанибеков М.Ж., Акчалов Ш.

	9.
	Состав и структура примесных наноструктурных дефектов в ионных кристаллах,
	Автордук күбөлүк


	Кыргызпатент, свидетельство, №3645, 24,06.2019 г..
	Арапов Б., 

Арапов Т.Б.,

 Орозбаева А.А.,

	10.
	Состав и структура собственных наноструктурных дефектов в ионных кристаллах
	Автордук күбөлүк


	Кыргызпатент, свидетельство, №3618, 15.05.2019 г
	Арапов Б., 

Арапов Т.Б.,

 Орозбаева А.А.,

	11.
	Дозиметрический материал термолюминесцентного дозиметра
	Автордук күбөлүк


	Кыргызпатент, свидетельство, (заявка подана в Кыргызпатент)
	Арапов Б., 

Арапов Т.Б.,

 Орозбаева А.А.,

	12.
	Программный продукт для описания физических процессов, происходящих в ионных кристаллах
	Автордук күбөлүк


	Авторское свидетельство КР,№20180017.6,

17мая 2018 год
	Осконбаев М.Ч.,

Ураимова К.Ш.

Арапов Т.Б.


Бул алынган патенттер жана күбөлүктөрдүн фундаменталдык жана прикладдык изилдөөлөрдө өтө чоң мааниси бар. Мисалы, компьютердик техниканын эс тутумун жаратууга изилденген материалдар колдонулат.

3.2.4. Минералдык-сырьелорду комплекстик иштетүү багытындагы илимий изилдөө иштери (т.и.д., проф.М.Д. Абдуллаева)
1. Изилдөөнүн багыттары:
1. “Баткен областынын Зардалы нефелинсиенит кен байлыктарын комплекстүү иштетүү жана байытуу” багытында илимий изилдөө иштери;

2. Экологиялык жактан таза, арзан төмөнкү температурага туруштук берүүчү жылуулук ташуучуларды иштеп чыгуу. Изилдөөлөрдүн жыйынтыктары боюнча 2 макала басмага берилди:

· 1.Абдуллаева М.П., Заарлык уулу Аскар, Абдуллаева М.Д. “Исследование подмыльногощелока как основу низкотемпературного теплоносителя”,Ош ш.,ОшМУ, 2019-жылдын 21-23 апрели,Түрк тилдүү малекеттердин окумуштууларынын I конгресси;

· Абдуллаева М.П., Абдуллаева М.Д.,Алтыбаева Д.Т. “Технологические исследования экологически безопасных низкотемпературных тепло- и хладоносителей”. “Химическая наука в Кыргызской Республике: взгляд в будущее” деген аталыштагы Республикалык илимий-практикалык конференциянын материалдары,Вестник КГНУ (басмада).

Биринчи багыт боюнча изилдөөлөрдүн жыйынтыктарынаталганкен байлыкты келечекте иштетүү багытында колдонсо, Баткен областынын экономикасын көтөрүүгө чоң салым кошот. Ал эми 2-илимий изилдөө багытында иштеп чыгылган жылуулук ташуучу транспорттук системаларда, логистикалык борборлордо ж.б. колдонулат.

3.2.5.Лингвистиканын актуалдуу проблемалары жана чет тилдерин окутуунун инновациялык технологиясы. (Чет тилдер жана маданият аралык байланыштар кафедрасынын илимий багыты)

Илимий багыттар: 

1.«Роль русского языка в лингвокультурном пространстве Кыргызстана», ф.и.д., проф. К.З.Зулпукаров;

 2.«Значение русского языка в формировании единого информационного пространства»,АлтГУнун ЭАББ башчысы Резинкин А.Ю., ф.и.д. Сабирова В.К.


Бул илимий багыттардын алкагында төмөнкү маселелер изилденүүдө:

1).Эл аралык жана тил аралык байланыштардын эффективдүүлүгүнө таасир эткен маданият аралык коммуникациянын конкреттүү маселелерин изилдөө;

2).Алтай жана сино-тибет тилдерин жана маданияттарын изилдөө.

3.3.Университетин илимий китепканасынын  2018-2019-окуу жылындагы аткарган иштери

Китепкана жөнүндө кыскача маалымат: 

· ОшМУнун илимий китепканасыны нинвентардык журналга катталган фонду 1022030 даана адабиятты түзөт. Анын ичинен 32964 даана окуу китеп таберикке келген . 

· Университетте борбордук китепканадан сырткары15 китепкана, 1166 орундуу 13 студенттик окуу зал, 4 кафедралык кабинеттер факультеттерде жайгашкан. 

· Илимий китепкананын ээлеген жалпы аянты: 3192.05м.кв.

Илимий китепкананын борбордук имаратында профессор-окутуучулардын компьютер менен жабдылган, окуу залы, маалымат-библиографиялык, китепти комплектөө , китепти сактоо бөлүмдөрү, робот-сканер кабинети жана студенттердин окуу залы кызмат көрсөтөт. 

Маалымат-библиографиялык бөлүмдө 3674, студенттик окуу залда 5873, жалпылап айтканда 9547 китеп фонду бар. 2019-жылдын биринчи жарым жылдыгында 91 аталыштагы 282 даана 662933сом 91 тыйындык, ал эми эми 2019-жылдын экинчи жарым жылдыкта 88 аталыштагы 260 даана, 566074 сом 79 тыйындык Республикалык жана чет элдик мезгилдүү басылмаларга жазылдык. Маалымат-библиографиялык бөлүмдүн жалпы фонду бүгүнкү күнгө чейин 12828 даана. Анын ичинен 3674 окуу китептери, 3720 авторефераттар, 284 диссертациялар, 338 дисктер, 1135 мукабаланган гезиттер,72 илимий журналдар, 151 ОшМУнун жарчысы, 260даана китептен турганбукроссинг, 484 университеттин окумуштууларынын эмгектери “КИРЛИБНЕТ” порталына катталган.

Бир жылда биздинмаалымат-библиографиялык бөлүмгө университеттин окумуштууларынын 72 авторефераты, 4 докторлук, 17 кандидаттык диссертацияларкаттоодон өттү. 287 даана илимий макалаларга УДК коюлду.
Университет боюнча жалпы окурмандын саны 27403, анын ичиненстудент 22815, профессор-окутуучулар 1734, кызматкер 136, магистр 283, чет элдик студенттер 2116, лицейдин окуучулары 319. Окурмандарды тейлөөдөберилген китептин жалпы саны университет боюнча 61314 нусканы түзөт.



“ИРБИС-64” автоматташтырылган системасын университеттин билим берүү, структуралык багытына, б.а., факультеттердин, кафедралардын, акча бирдиктеринин, шаарлардын, китеп сакталуучу жайлардын, жалпы адистиктердин аталыштарынын сөздүктөрү ыңгайланыштырылып толгу менен түзүлүп чыкты. 


Бүгүнкү күндө комплектөө бөлүмүнө жаңы келип түшкөнжана факультеттердеги китепканалык фонд“ИРБИС-64” системасынын “АЖО-Каталогдоочу” программасына 27033 аталыштагы 181583 даана окуу китептеринин электрондук катологу түзүлүп, штрих кодчапталды.“АЖО-Каталогдоочу” программасына катталган 391 аталыштагы, 2026 даанакитептердин каталарын оңдоп чыктык. Ошондой эле 2518 даана карточка алфавиттик жана систематикалык каталогго жайгаштырылды.

Илимий китепкананын өздүк сайты түзүлүп, заман талабына жараша өзгөртүлүп кыргызча, орусча, англисче жана түрк тилинде маалыматтар, ошондой эле электрондук окуулуктарды, адабияттарды камтыган сайттар катары менен жайгаштырылган. (http://library.oshsu.kg/)
 Андан Сиздер илимий китепкананын максаты жана милдети, иштөө графиги, квартал сайын жаңы түшкөн китептердин маалыматтын, байланыштар, китепкана жөнүндө,түзүлүш курамы, жаңылыктар,электрондук каталог, электрондук китепканалар,абитуриенттер үчүн бурч, сүрөт галереясы, китепкананын эрежеси, окурмандардын укугу жана милдети менен таанышып, керектүү маалыматтарга ээ болосуздар.

 Ошону менен бирге адистиктерди окутууда жетишпеген 1234 аталыштагы китепти  робот-сканерден көчүрмөлөп, университетибиздин электрондук китепканасынын  базасына жайгаштырылды. Okuma.kg,Neb.kg,Lib.kg, Library.manas.edu.kg, Kyrlibnet.kg/ky/, Biblioclud.ru, Window.edu.ru сайттардан гуманитардык, табигый жана так илимдер, экономика, медицина, архитектура-курулуш, маалымат-технологияларына ж.б. адистиктерге тиешелүү окуу китептерин пайдаланса болот.

Ош мамлекеттик университетинин электрондук китепканасы аталган http://ibooks.oshsu.kg/ университетибиздин программисттери тарабынан түзүлүп, атайын Робот-сканердин жардамында аз сандагы, окуу процессинде зарыл болгон китептер менен толукталган. Анда билим берүүнүн багытына, адистиктерге жараша бөлүштүрүлүп, кадимки эле китепти барактап окуу мүмкүнчүлүктөрү каралган. 

Аталган сайт, сайтта жайгашкан китептерден көчүрмө алууга мүмкүндүк бербейт, окурман атайын логин, паролдун жардамында гана пайдалануу мүмкүнчүлүгүнө ээ болот.

Университетибиздин электрондук китепканасынан Баткен мамлекеттик университети (05.02.2018), Кыргыз-Өзбек университети (02.10.2019) келишимдин негизинде акысыз пайдаланышат.

ОшМУнун илимий китепканасы49 компьютер,22 принтер-ксерокс, 11 штрих код окуй турган сканер, 1 сервер,1 проектор, 1 робот-сканерменен камсыздалган.

Учурда замандын талабына жараша электрондук толук кандуу китепкананы жаратуу жана китепкананын ишин толугу менен автоматташтыруу максатында ИРБИС 64+ автоматташтырылган системасын сатып алуу алдында турабыз. 

3.4.ОшМУнунIT академиясында “Региондорду өнүктүрүү жанасанариптештирүү жылында”жасаган жумуштары

IT Академия учур талабын жана бүгүнкү билим берүү системасындагы өзгөрүүлөрдү, маалымат технологияларына, алар менен иштөөгө компетенттүү IT-адистерге болгон эмгек рыногундагы муктаждыкты эске алуу менен ОшМУнун ректорунун 2017-жылдын 10-июлундагы №185/1 “IT Академия” ачуу тууралуу буйругунун негизинде түзүлгөн.

Учурда:

1. IT индустриянын заманбап тенденцияларына жооп берүүчү жогорку сапаттагы IT- адистерди кыска мөөнөттө даярдоо максатында учурда 28 угуучуга билим берүүдө.

2. Окуу, тарбия жана башка процесстердин айкындуулугун кепилдөө максатында, жана ошондой эле студенттерге, ата-энелерге маалымат жеткирүү үчүн университет жөнүндө толук маалыматарды камтыган www.oshsu.kg даректүү өздүк сайты учур талабына ылайык реконструкцияланды. Сайтка маалыматтарды кийирүү үчүн атайын Admin бөлүгү жасалып жана анын жардамында аралыктан көз карандысыз маалымат кийирүү мүмкүнчүлүгү каралды.

3. Медиа борбордогу материалдар жөнүндө окурмандарды тааныштыруу максатында http://mediacentre.osu даректүү Web- порталы жаңыланды жана ар бир окуу материалы жөнүндө толук маалымат, кээ бир окуу-методикалык фильмдерден үзүндүлөр *.flv форматына которулуп киргизилди жана жаңы электрондук окуулуктар менен толукталды. Учурда 2000 ашуун CD жана DVD форматындагы окуу-методикалык дисктер бар.

4. Илимий-изилдөө иштердин сапатын жогорулатуу, маалыматтын жеткирүүнүн ачык-айкындуулугун жана отчеттуулугун камсыз кылуу максатында http://vestnik.oshsu.kg веб порталы түзүлүп колдонууга берилди. Портал 2014-жылдан бери жарыяланган макалалардын базасынан турат.

5. Тиешелүү билим берүү багыттары боюнча аткарылып жаткан илимий-изилдөө иштердин сапатын жогорулатуу максатында AntiPlagiatPro аталышындагы программа иштелип чыгыпОшМУдагы бардык магистрдик диссертацияларды, квалификациялык жумуштарды жана илимий макалаларды антиплагиат http://plagiat.oshsu.kg программасы аркылуу текшерүү жүрүүдө. Бул программаны КРнын беш ЖОЖ ийгиликтүү пайдаланып келүүдө. Бүгүнкү күндө жалпысынан 2157 диссертация, 7500 макала, 4000 дей реферат ж.б. турган электрондук базасы бар.

6. Студенттердин сунуш, ой-пикирлерин, даттанууларын жана кайрылууларынын кепилдигин жакшыртуу, студенттер менен жакындан иш алып баруу максатында университетибиздин сайтынын башкы бетинде электрондук ишеним кутучасы ишке киргизилди. Студенттерден келген каттарды ОшМУнун ректору, коррупцияны алдын алуу боюнча комиссиясынын төрагасы жана студенттик акыйкатчы аппаратынын жетекчиси гана окуу мүмкүнчүлдүгү бар.

7. Кесипке багыт берүү иштеринде студенттерге, ата-энелерге маалымат жеткирүүнүн ачык-айкындуулугун жана отчеттуулугун камсыз кылуу жана коррупциянын алдын алуу, деңгээлин азайтуу максатында ОшМУнун расмий сайтында “Окууга кирүүчүлөр үчүн” – деген бөлүм ачылып, кабыл алуу боюнча On-Line сурап билүү жана On-Line кеңеш берүү ишке киргизилди (https://www.oshsu.kg/univer/?lg=2&id_parent=1726).

8. Кесипке багыт берүү иш-чараларынын алкагында «Адис» окуу борборунун өтүнүчү менен абитуриенттердин кесиптик жөндөмдүүлүгүн аныктоочу http://test.oshsu.kg/ порталы иштелип чыгып 15 миндей мектеп бүтүрүүчүлөрүнөн тест алынды жана кесиптик жөндөмдүүлүгүнө жараша кесиптер сунушталды.
9. Окууда, илимде, маданий-массалык, коомдук уюштуруу иштеринде жана спорттук иш чараларда өзүнүн активдүүлүгүн көрсөткөн студенттерге ошондой эле жаш таланттарга стимулдук шык, моралдык жана материалдык дем берүү максатында уюштурулуп жаткан «Эң мыкты студент» сынагына катышууну каалаган студенттер үчүн ачык портал https://student.oshsu.kgиштелип чыкты. Ал порталда студенттердин жетишкендиктерин өздөрү көрсөтө алышат жана канчанчы орунда экенин он-лайн аркылуу билсе болот.

10. ОшМУнун кабыл алуу комиссиясына StatMyADMIN –маалымат системасы түзүлүп берилди. 2019-2020 окуу жылы үчүн абитуриенттерди кабыл алуудаStatMyADMIN –маалымат системасынын үзгүлтүксүз иштөөсүн жана конкурстун учурдагы абалын экранга, сайтка үзгүлтүксүз чагылдырып турду. КР БИМ (24.09.13-ж. № 02-7/4833) буйругуна ылайык StatMyADMIN –маалымат системасы өлкөнүн бардык аймагындагы ЖОЖдорго жайылтылды жана программаны колдонуу боюнча атайын окуулар өткөрүлдү. Кабыл алуу комиссиясынын ишмердүүлүгү толук автоматташтырылган тартипте уюштурулуп, университеттин сайтында бардык процессти чагылдырып туруу мүмкүнчүлүктөрү жаралды.

11. Мугалимдердин сабак өтүү методикасынын сапатын аныктоо жана корупциалык жагдайлардын алдын алуу максатында аудиторияларга 200 камера коюлган жана жалпысынан 400 дөн ашуун окутуучулардын сабактары атайын дисктерге жазылып анализдөөгө берилди.

12. 2014-жылдын 9-апрелинде Түрк кызматташтык жана Координация Агенттиги Башкармалыгынын (ТИКА) биргелешкен кызматташуусунун негизинде келген Atiz BookDrive Pro үлгүсүндөгү тез сканерлөөчү түзүлүштүн жардамында окурмандар эң көп пайдалануучу жана аз сандагы китептердин электрондук (*.pdf ) вариантын түзүп http://ibooks.oshsu.kg/ порталына жайгаштыруу иштери уланууда. Учурда 10000 ден ашык китептердин электрондук базасы түзүлдү. Эки тараптуу келишимдердин негизинде ЖОЖдор жана аймактардагы мектептер биздин электрондук китепканабыздын кызматын кеңири колдонуп келүүдө.

3.5.ОшМУда электрондук документ айлантуу багытындагы жумуштар

ОшМУда, бардык структуралык түзүмдөрүндө (филиалдарын кошкондо) кагаз жүзүндө документ айландырууну кыскартуу, бирдиктүү иш жүргүзүү циклин түзүү жана башкаруунун ыкчамдыгын жанаиш жүргүзүүнү өркүндөтүүнүн сапатынжогорулатуу максатында төмөнкү процесстерди электрондоштурууга өтөт:

· Келген кат-кабарларды кабыл алуу, иштеп чыгуу жана таратуу;
· Ички уюштуруучулук-тескөөчүлүк иш кагаздарын каттоо жана таратуу;
· ОшМУнун ар башка структуралардын ортосундагы кат алышуу.
Ал үчүн:
· AVNEDOC системасы орнотулду жана түзөтүлдү;
· Факультеттердиин, коллеждердин жетекчилери, кафедра башчылары жана бөлүм жетечилери AVNEDOC боюнча жооптууларды дайындады;
· Канцеляриянын адистери менен биргеликте AVNEDOCти колдонуу боюнча жооптууларга үйрөтүүчү семинар өткөрүлгөн жана дагы өткөрүлөт.

 3.6. 2019-жылдагы ОшМУнун бардык структураларын техникалыккамсыздоо багытындагы 

 Аткарылганжумуштары:

1. AVN информациялык системасынтехникалык жактан кубаттуулугун жогорулатуу максатында кошумча атайын “Dell PowerEdge R740” тибиндеги сервер алынып эски сервердин ордуна алмашылды;
2. Билим берүү порталын жаңы деңгээлге көтөрүү максатында «Dell PowerEdge R620» сервер алынып ишке кирди ;
3. «Түндүк» электрондук ведомстволор аралык өз ара аракеттенүү системасына (ЭВӨС) кошулуудагы талабына ылайык өзүнчө “Dell PowerEdge R210”сервер даярдалды;
4. Web-негизделген –Moodle окуу курстарын башкаруу системасы ишке кирди; 
5. Дата-Центрдинүзгүлтүксүз иштөөсүн камсыз кылуу үчүн,дизель-генератор алынды;
6. Окуу корпустарынын видеокөзөмөл системасын башкаруучу аппараттарынын иштөөсүн мониторинг жүргүзүү масатында атайын Nagios программасы орнотулду.

7. Университеттин сыртта жайгашканокуу корпустары Интернеткетуташтырылды:

- ОшМУнун архиви түздөн була-оптикалык кабель менентуташтырылды;

- Неврология
кафедрасы. Шаардык балдар ооруканасында жайгашкан. AVN системасын иштетүүчү программалар орнотулду. VPN-clien программа орноштурулуп байланыш камсыздалды;

-Ичкиоорулар кафедрасы.Областтык ооруканада жайгашкан. AVN системасын иштетүүчү программалар орнотулду.VPN-client программа орноштурулуп байланыш камсыздалды;

- Өзгөн медколледжинин башкы окуукорпусуна локалдык FTP сервери орнотулду;

-Өзгөн медколледжининэкинчи корпусу Кыргызтелеком аркылуу Интернетке була-оптикалык кабельдер менен туташтырылды. Локалдык тармактагы бардык компьютерлер AVN информациялык системасы менен байланыштуруу максатында VPN сервери орнотулуп түз (ОшМУ менен Өзгөн шаарындагы окуу корпустар аралык) байланыш камсыздалды.

3.7.Тармакка туташтыруу монтаждоо боюнча жумуштар 

	
	
	
	
	

	Жалпы
	
	

	1
	Проектор орнотуу
	1
	
	

	2
	Интернеткетуташтыруу
	23
	
	


3.8. 2019-ж.  жалпы  техникалык  камсыздалышы 

	Компьютер
	Принтер
	Ксерокс 

(3в1)
	Проектор
	Интерактивдүүдоска

	2814
	235
	714
	235
	117


             69 компьютердик класс жана 9 тестирлөө борбору бар.
	3.9.
	2019-жылы сатып алынган оргтехникалар
	

	
	
	

	1
	Сервер Dell R620RM инв
	1

	2
	Компьютер Intel Core i5-8400 LGA1151,2.80GHz-4.00Gz 6*Cores 9MB Cache L3
	1

	3
	Компьютер Intel Core i5-8700 LGA1151,2.80GHz-4.00Gz 6*Cores 9MB
	1

	4
	Сервер Dell Power Edge RM 210I
	1

	5
	Серверное оборудование DELL R740 6154*2 32G *4
	1

	6
	Маршрутизатор Cisco 1921 sec/k9
	12

	7
	Сканерсаnоn image Formuia P-21511
	4

	8
	Компьютер IntelCore I3
	100

	9
	Светодиодный графический экран Р3.91
	1

	10
	Принтер 3 в 1 MF-231
	100


Комиссия ОшМУнун структураларынан берилген сунуштарды жана пикирлерди жалпылап, төмөндөгүлөрдү эске алууну сунуштайт:

1. Аймактарды өнүктүрүү жана санариптештирүү багытында кабыл алынган концепцияларды, рыноктун өгөрүүлөрүн эске алуу менен ОшМУ, МТ багытындагы бүтүрүүчү кафедралар бул багыттагы программалардын мазмунун, окутуунун моделин жумуш берүүчүлөрдүн талаптарына дал келтирип карап чыгуусу керек; 

2. Учурда  ЖОЖдордо IT багытында окуу мектеп бүтүрүүчүлөрү үчүн актуалдуу болбой бара жатканын (учурда жаштар көпчүлүк багыттарда, анын ичинде маалымат технологиясы багытында да билим алуунун онлайн-окутуусун жана жеке курстарды тандашууда),  “2019-2023–жылдарга карата санарип трансформация концепциясын” эске алуу менен,  иш берүүчүлөр менен университет биргеликте маселени талкуулап  окуу жайдагы кээ бир программаларга “чоң маалыматтардын технологиясы”, “Булуттук технология”, “IoT технологиясы” сыяктуу курстарды киргизүү зарыл;  

3. Дүйнөнүн алдынкы  окуу жайларында киргизилген “кейс-технология”, “практикалык долбоорлор” сыяктуу ыкмаларды эске алуу менен  МТ багытындагы окутуу процессин гибриддик системада окутууну колго алуу сунушталсын (практикалык  маселелерди жумушчу топ менен  биргелешип иштөө, б.а., окутуучуну лектордук ролдон интерактивдик окутуу процессинин фасилитатору (дирижеру, модератору) ролуна өткөрүү жолу менен сабакты уюштуруу);

4. Дүйнөдө IT багытындагы адистерге болгон талаптардын күчөөсүн эске алып математика жана информациялык технологиялар факультетинин базасында эмгек рыногу талап кылган заманбап  адистиктерди ачуу жана алардын окуу программаларын ийкемдүү түзүү менен окутууну (чоң маалыматтардын технологиясы, жасалма интеллект, IoT технологиясы ж.б сыяктуу элективдик курстарды киргизүү менен)  колго алуу эске алынсын;

5. Учурда Кыргызстандагы МТ компаниялары аутсоринг кызматын  чет мамлекеттик компанияларга көрсөткөндүктөн, алардын аралыкта иштөө шарттарын эске алуу менен бүтүрүүчүлөргө англис тилин тереңдетип окутуу сунушталсын;

6. Университеттин  профессордук-окутуучулук курамы, магистранттары, аспиранттары, докторанттары илимий изилдөө иштерин практикалык багытка буруу менен анын жыйынтыктарын эл чарбасына колдонуусуна, коммерциализациялануусуна  чоң маани берүүсү  эске алынсын;

7. ОшМУнун окутуучуларынын квалификациясын, айрыкча, алыскы жана жакынкы мамлекеттерде жогорулатуусу  студенттердин, окуучулардын билим деңгээлине оң  таасирин тийгизерин эске алуу менен университеттин окутуучулук курамын адистик багыттары боюнча кесиптик билимин жогорулатууну жандандырууну сунуштайбыз.

 8. Улуттук санариптик контентти мамлекеттик тилде өнүктүрүү багытындагы иш-чаралар  региондогу жарандардын иш менен камсыз болуусундагы жана ишке орношуусундагы көйгөйлөрдүн айрым бир бөлүгүн чечүүгө мүмкүндүк берерин эске алып ОшМУнун Кыргыз филологиясы жана журналистика факультетинин профессордук-окутуучулук курамынын бул иш-чараларга активдүү катышуусу белгиленсин.

 9. ОшМУнун IT академиясынын алдында программисттер бөлүмүн ачып, университетти жана анын структуралык бөлүмдөрүн алардын сунуштарынын негизинде иштелип чыгылган программалык жабдылыш менен камсыздоо сунушталсын.
1

